
tema të DitëS

Shqipëri-Poloni, parafirmoset 
marrëveshja për njohjen e pensioneve

Aplikacionin Agritourism AL në Google 
Play Store dhe App Store

Mbështetje zhvillimit të qendrueshëm të Agroturizmit
Këtë javë u nënshkrua 

marrëveshja midis Shoqatës 
së Agroturizmit të Shqipërisë 
dhe Ministrisë së Bujqësisë 
dhe Zhvillimit Rural, me 
qëllim sigurimin e mbarëva-
jtjes dhe qëndrueshmërisë së 
platformave të agroturizmit 

shqiptar. 
Këto platforma të përditë-

suara ofrojnë për vizitorët ven-
das dhe të huaj mbi 200 oferta 
agroturistike dhe elemente të 
tjera të turizmit rural, si ferma, 
kulla, kampe, kantina vere, ar-
tizanë, prodhues lokalë, ture 

agroturistike, etj. 
Ju ftojmë të shkarkoni ap-

likacionin Agritourism AL në 
Google Play Store dhe App 
Store, si dhe të vizitoni faqen 
në internet agrotourism.gov.
al për të shijuar çdo aspekt të 
Shqipërisë rurale.

Shqipëria dhe Polonia para-
firmosin marrëveshjen kuadër në 
fushën e sigurimeve shoqërore.

Raundi i tretë i negociat-
ave që u zhvillua në Tiranë 
në datat 11-13 nëntor u drej-
tua nga zëvendësministrja e 
Ekonomisë, Kulturës dhe Ino-
vacionit, Olta Manjani dhe për 
palën polake nga nënsekretari 
i shtetit të Ministrisë së Punës, 
Familjes dhe Çështjeve So-
ciale, Sebastian Gayewski.

Përmes kësaj marrëveshjeje, 
qytetarët shqiptarë sigurojnë 
një sërë përfitimesh, si: pen-
sionin e pleqërisë, përfitimet e 

barrëlindjes, pensionin famil-
jar, atë të  invaliditetit etj..

Qytetarët do të përfitojnë nga 

bashkimi i periudhave kontribu-
tive, duke siguruar që të mos 
humbasin vitet e tyre të punës.

Skema e re e Granteve 2025 për startup-et, 
Ibrahimaj: Tre kategori përfituese, kriteret

Ministrja e Shtetit për Sipër-
marrjen dhe Klimën e Biznesit, 
Delina Ibrahimaj, në një interv-
istë televizive tha se për skemën 
e re të granteve 2025 për startup-
et është vënë në dispozicion një 
fond prej 300 milionë lekësh.

Ibrahimaj tha se skema synon 
mbështetjen dhe fuqizimin e nis-
mave inovative. Ajo nënvizoi se 
aplikimet janë të hapura deri në 
datën 30 dhjetor 2024, ku pjesë-
marrësit do të kenë mundësinë 
të bëhen pjesë e transformimit 
të ekosistemit të startup-eve në 
Shqipëri.

Ministrja renditi 3 kategoritë 
që mund të aplikojnë për gran-
tet.  “E rëndësishme është që 
ndërmarrjet në Shqipëri të kenë 
qasje drejt qëndrueshmërisë së 
ambientit dhe inovacionit dhe 
digjitalizimit. Në strategjinë tonë 
të mbështetjes së sipërmarrjes 
inovative kemi përcaktuar disa 
fusha që janë prioritare, ato janë 
bazuar në një tjetër strategji në 
strategjinë smart specalization. 
Këtu është turizmi, bujqësia, 
energjia, pra sektorë të cilët janë 

prioritarë në politikat e qeverisë 
shqiptare”, u shpreh Ibrahimaj.

“Në grant mund të aplikojë 
çdo individ i cili ka një ide, çdo 
biznes që ka filluar të zhvillojë 
një produkt apo shërbim inova-

tiv, dhe çdo biznes që është më i 
vogël se 6 vjet, pra e ka në fazën 
e shërbimit dhe kërkon që të rrisë 
fazën e tregtimit pse jo synim 
ndërkombëtarizimin. Pra janë 3 
kategori që mund të aplikojnë 
në grantin 2025. Mund të finan-
cohen idetë, edhe pse ti mund të 
kesh një biznes të pa regjistruar 
por ke ide për të krijuar një pro-

totip, mund të financohesh deri 
në nivelin 1 mln e 500 mijë 
lekë ose 15 mijë euro. Është 
financim 100%.

Fasha e dytë shkon deri në 
45 mijë euro dhe e tretë deri 

në 90 mijë euro. Ndërkohë që 
do të ketë edhe disa shpenzime 
që janë në bashkëfinancim deri 
në nivelin 85% , 75%…I kemi 
nxitur aplikuesit që të aplikojnë 
në bashkëpunim me lehtësues. 
Lehtësuese janë ato kompani 
që kanë për qëllim trajnimin 
dhe mbështetjen e startupeve”, 
nënvizon Ibrahimaj.

Parku Kombëtar i Vjosës, zyrë administrimi 
në Tepelenë, Qeveria miraton vendimin

Parku Kombëtar i Vjosës 
do të menaxhohet nga një zyrë 
e posaçme e cila do të ngrihet 
në Tepelenë. Sipas VKM-së së 

miratuar këtë të premte zyra 
do të financohet nga buxheti i 
shtetit dhe nga burime të tjera 
të ligjshme, sipas legjislacionit 

në fuqi. Ndërkohë gjithë të ard-
hurat që mblidhen nga vizitorët 
dhe përdoruesit e tjerë të Parkut 
Kombëtar “Lumi i Vjosës” do të 
derdhen në Buxhetin e Shtetit. 
Ndër funksionet më kryesorë 
të kësaj zyre do të jenë: hartimi 
dhe zbatimi i planit të menax-
himit, projekteve restauruese 
dhe konservuese, projekteve 
kërkimore-shkencore si edhe 
kryerja e punimeve të mirëm-
bajtjes dhe koordinimi i punës 
me institucionet publike dhe 
partnerët ndërkombëtarë. Në 
vendimin e qeverisë janë për-
caktuar edhe kriteret për zgjed-
hjen e drejtuesit të kësaj zyre si 
edhe kompetencat dhe detyrat 
e tij.

Shitja e gjelave për fundvit, tregtarët 
në Elbasan ulin çmimin në 800 lekë kg

Në tregun e shpendëve 
në Elbasan ka nisur shitja e 
gjelave të detit. Këtë vit treg-
tarët janë kujdesur të kenë një 
çmim më të ulët se vitin e ka-
luar ku aktualisht një kg kush-
ton 800 lekë. Por shqetësim 
për ta mbetën produktet e ar-
dhura nga jashtë të cilat sipas 
tyre janë më çmime dhe cilësi 
më të ulët.

Ndonëse këtë vit ka ulje të 
çmimeve për gjelin e detit, pen-
sionistët sërish hasin vështirësi 
në blerjen e tij.

Nga vëzhgimet rezulton se 
këtë vit në tregun e shpendëve 
në Elbasan ka ulje çmimesh 

për të plotësuar kërkesat e konsumatorëve

Gonzato: Fuqizimi i grave dhe rruga 
drejt BE, procese jetike për Shqipërinë

Ambasadori i Bashkimit 
Evropian në Shqipëri, Silvio 
Gonzato, foli në një takim me 
gratë se angazhimi për barazinë 
gjinore dhe fuqizimi i tyre në ro-

let vendimmarrëse janë procese 
jetike për vendin dhe rrugën 

drejt anëtarësimit në BE.
“BE mbetet e vendosur në 

angazhimin e saj për barazinë 
gjinore dhe fuqizimin e grave si 
shtylla të rëndësishme të proces-

it të anëtarësimit të Shqipërisë 
në BE. Sigurimi i mundësive të 

barabarta për gratë, veçanërisht 
në politikë dhe vendimmarrje, 
është thelbësor për përparimin 
dhe prosperitetin e vendit dhe 
për një shoqëri kohezive ku 
gratë dhe burrat, vajzat dhe 
djemtë në të gjithë diversitetin 
e tyre mund të përmbushin as-
piratat e tyre”, u shpreh ai.

Sipas ambasadorit Gonzato, 
“fuqizimi i grave dhe rruga e 
Shqipërisë drejt anëtarësimit në 
Bashkimin Evropian, jo vetëm 
që janë të ndërlidhura, por janë 
jetike për progresin, stabilitetin 
dhe prosperitetin e ardhshëm 
të Shqipërisë. Arsimi, kujdesi 
shëndetësor dhe pjesëmarrja 
politike janë vetëm disa fusha ku 
përfshirja e grave mund të bëjë 
një ndryshim transformues”.

ROLI I PROGRAMIT GLOBAL PËR CILËSINË DHE STANDARDET 
NË MBËSHTETJEN E SHQIPËRISË DREJT INTEGRIMIT EVROPIAN

Përafrimi me Kapitujt e BE-së: Një Sfidë 
dhe Një Mundësi
Integrimi i Shqipërisë në Bashkimin Evropian kërkon për-

puthjen e standardeve kombëtare me rregulloret e BE-së 
në shumë fusha të 
rëndësishme. Kapitujt 
11 (Zhvillimi Bujqësor 
dhe Rural), 12 (Sigu-
ria Ushqimore, Poli-
tikat Veterinare dhe 
Fitosanitare) dhe 1 
(Lëvizja e Lirë e Mall-
rave) janë thelbësorë 
për arritjen e këtij 
objektivi. Programi 
Global për Cilësinë dhe Standardet (GQSP), i mbështetur nga 
UNIDO dhe Qeveria Zvicerane, ka ndihmuar fermerët, SME-të 
dhe institucionet kombëtare të harmonizojnë praktikat e tyre 
me standardet ndërkombëtare. Ky angazhim ka pasur një ndi-
kim të rëndësishëm jo vetëm në zhvillimin ekonomik, por edhe 
në nxitjen e qëndrueshmërisë dhe rritjen e konkurrueshmërisë 
së produkteve shqiptare në tregjet evropiane.

Zhvillimi Rural dhe Mbështetja për Fermerët
Shqipëria përballet ende me sfida të mëdha në zhvillimin 

bujqësor dhe rural, përfshirë kufizimet e importit, tarifat dhe 
aksesin e kufizuar në tregjet ndërkombëtare. Për të adresuar 
këto sfida, përafrimi me standardet ndërkombëtare mbetet thel-
bësor, duke ndihmuar produktet bujqësore shqiptare të reduk-
tojnë barrierat tregtare dhe të bëhen më konkurruese. Pro-
grami GQSP ka luajtur një rol të rëndësishëm në mbështetjen 

e komuniteteve ru-
rale për të përm-
bushur standardet 
ndërkombëtare, 
duke hapur poten-
cialisht mundësi të 
reja tregtare dhe 
duke përmirësuar 
kushtet për prod-
huesit me të ard-
hura të ulëta.

Certifikimi për 
produkte organike ka filluar të krijojë mundësi për hyrjen në 
tregje të specializuara, megjithëse varësia nga prodhimet 
tradicionale mbetet ende një sfidë. Fermerët po punojnë për 
të përmirësuar cilësinë e produkteve dhe për të përmbushur 
kërkesat e tregjeve globale, duke synuar të arrijnë çmime më 
të larta në tregje më të sofistikuara. Përmes mbështetjes së 
GQSP, ka nisur përmirësimi i praktikave të përpunimit, pak-
etimit dhe markimit, me qëllim shtimin e vlerës për produktet 
shqiptare dhe rritjen e konkurrueshmërisë së tyre.

Programi gjithashtu ka promovuar bujqësinë e qën-
drueshme, duke nxitur përdorimin e teknikave që ruajnë bu-
rimet natyrore dhe mbështesin qëndrueshmërinë afatgjatë. 
Certifikimet për bujqësinë organike dhe teknikat miqësore 
ndaj mjedisit po ndihmojnë disa fermerë të fillojnë përmbush-
jen e kërkesave për produkte të gjelbra, por është e qartë se 
nevojiten ende investime dhe përpjekje më të mëdha për të 
arritur përhapje më të gjerë të këtyre praktikave.

Zgjerimi i aksesit në tregje mbetet një qëllim kryesor. Ndër-
kohë që janë bërë përparime, puna vazhdon për të ndihmuar 
fermerët dhe SME-të të integrohen më mirë në rrjete më të 
mëdha tregtare. Përmirësimi i cilësisë dhe sigurisë së produk-
teve ka filluar të japë rezultate, duke krijuar një bazë për zhvil-
limin ekonomik rajonal dhe duke kontribuar në një sektor më 
të qëndrueshëm në të ardhmen. Pavarësisht këtyre përmirësi-
meve, mbetet shumë punë për të përmbushur objektivat afatg-

jata dhe për të arritur qëndrueshmërinë e plotë të sektorit.

Siguria Ushqimore si Prioritet Kombëtar
Siguria ushqimore dhe standardet veterinare e fitosanitare 

janë kritike për përafrimin e Shqipërisë me rregulloret e BE-së 
dhe marrëveshjet ndërkombëtare të tregtisë. Këto standarde 
mbrojnë konsumatorët, mbështesin qëndrueshmërinë bujqë-
sore dhe sigurojnë shëndetin e zinxhirit të furnizimit ushqimor. 
Rregulloret shqiptare përcaktojnë nivele të pranueshme për 
ndotësit dhe aditivët në ushqime, duke përmbushur kritere rig-
oroze që garantojnë sigurinë dhe cilësinë e produkteve.

Këto rregullore trajtojnë çështje të rëndësishme si mbetjet e 
pesticideve, ndotja mikrobiale dhe aditivët kimikë, duke mbrojtur 
shëndetin e konsumatorëve. Teknikat e duhura të etiketimit, pa-
ketimit dhe ruajtjes përmirësojnë më tej standardet ushqimore, 

duke kontribuar 
në një industri 
të rregulluar dhe 
të besueshme. 
Rregulloret për 
pastërtinë dhe 
higjienën janë je-
tike për sigurinë e 
produkteve ushqi-
more nga prodhimi 
deri te shitja.

Implementimi i 
këtyre rregulloreve mbështetet nga një sistem i fuqishëm au-
ditimesh dhe inspektimesh, të cilat identifikojnë dhe adresojnë 
rreziqet e mundshme në faza të ndryshme të prodhimit. Ins-
pektimet e rregullta përmirësojnë sigurinë dhe besueshmërinë 
e zinxhirit ushqimor, duke garantuar që produktet shqiptare të 
jenë të sigurta dhe konkurruese në tregjet ndërkombëtare.

Lëvizja e Lirë e Mallrave - Çelësi 
për Eksporte në BE
Lëvizja e lirë e mallrave është një aspekt kritik i integrimit 

ekonomik të Shqipërisë me Bashkimin Evropian. Megjithatë, 
për të arritur këtë, Shqipërisë i duhet një infrastrukturë e fuq-
ishme në standardizim, certifikim, metrologji dhe mbikëqyrje 
tregu. Këto sisteme janë thelbësore për të siguruar që produk-
tet të përmbushin standardet e cilësisë, sigurisë dhe rregul-
latorit për tregtinë ndërkombëtare.

Programi GQSP luan një rol kyç në ndërtimin dhe forcimin 
e këtyre elementeve të infrastrukturës. Përmes harmonizimit 
të standardeve shqiptare me ato të BE-së dhe forcimit të ka-
paciteteve të organeve të vlerësimit të konformitetit, GQSP 
siguron që produktet shqiptare të jenë konkurruese në tregjet 
ndërkombëtare.

Forcimi i Infrastrukturës Kombëtare 
të Cilësisë (QI)
Programi GQSP ka ndërmarrë hapa të rëndësishëm për të 

përmirësuar sistemin e cilësisë në Shqipëri, duke përgatitur 
institucionet për përputhjen me standardet e BE-së dhe tregjet 
ndërkombëtare. Përmes një sërë vlerësimesh, janë identifi-
kuar mangësitë dhe janë ndërmarrë veprime për të rritur af-
tësitë teknike dhe menaxheriale të institucioneve kryesore, si 
Drejtoria e Përgjithshme e Standardizimit (DPS), Metrologjia 
dhe Akreditimi. Për të mbështetur anëtarësimin e plotë të DPS 
në CEN dhe CENELEC, janë zhvilluar trajnime për ISO 9001, 
është përmirësuar platforma dixhitale dhe janë përfaqësuar 
praktikat më të mira në forume ndërkombëtare si UNECE.

Në fushën e metrologjisë, në bashkëpunim me METAS, 
është përgatitur një plan strategjik për DPM, duke synuar 
rritjen e shërbimeve të kalibrimit dhe përmbushjen e ISO/IEC 
17065 për certifikimin e produkteve të ambalazhuara. Ky pro-
gres mbështet harmonizimin me legjislacionin e BE-së dhe 

redukton barrierat teknike për tregtinë.

Përmirësimi i Kompetencave 
të Laboratorëve
Programi ka ndihmuar në ngritjen e kapaciteteve teknike 

të laboratorëve në Shqipëri, të cilët janë kritikë për sigurinë 
ushqimore dhe përmirësimin e zinxhirit bujqësor. Trajnime të 
specializuara janë organizuar për ISO/IEC 17025:2017 për in-
stitucionet si Instituti i Sigurisë Ushqimore dhe Veterinarisë 
(ISUV), Autoriteti Kombëtar të Ushqimit (AKU), dhe Qend-
rat e Transferimit të Teknologjive Bujqësore (QTTB), duke u 
fokusuar në analiza të mbetjeve të pesticideve, metoda të va-
lidimit dhe menaxhimin e pajisjeve. Laboratorët kanë përfituar 
nga zhvillimi i Sistemeve të Menaxhimit të Cilësisë (QMS) dhe 
asistenca teknike për pajisje të reja, duke përmirësuar aftësi-
në për të siguruar rezultate të sakta dhe të besueshme.

Këto veprime po përgatitin laboratorët shqiptarë për akred-
itim ndërkombëtar, duke rritur besueshmërinë e produkteve 
shqiptare.

Mbështetja për SME-të në Zinxhirët e Vlerës 
së Bimëve Aromatike e Mjekësore dhe 
Fruta-Perimeve
GQSP ka pasur një fokus të madh në mbështetjen e SME-ve 

dhe fermerëve në sektorët e bimëve aromatike dhe mjekësore 
(BAM) dhe frutave dhe perimeve (F&P). Trajnime të shumta 
janë ofruar për adoptimin e standardeve si GlobalG.A.P., ISO 
9001 dhe certifikimeve organike, duke u përqendruar në prak-
tika të qëndrueshme dhe gjurmueshmërinë e produkteve. Pro-
gramet kanë ndihmuar fermerët dhe SME-të të rrisin cilësinë 
e produkteve, të plotësojnë kërkesat ndërkombëtare dhe të 
kenë akses më të mirë në tregjet evropiane.

Përmes krijimit të Grupeve të Veprimit Vendor (GVV) në ra-
jone të ndryshme si Shkodër, Korçë, Sarandë Berat, Sarandë 
dhe Tiranë, është nxitur bashkëpunimi mes fermerëve, aka-
demisë dhe sektorit privat për të mbështetur zhvillimin rajonal 
dhe të qëndrueshëm. Kjo qasje ka fuqizuar komunitetet rurale, 
ka forcuar politikat bujqësore dhe ka përmirësuar mundësitë 
për agroturizëm dhe eksport.

Një platformë dixhitale është në zhvillim për të mbështetur 
SME-të në proceset e tyre të përputhshmërisë me standardet 
ndërkombëtare, gjurmueshmërisë dhe promovimit të produkteve 
të BAM. Platforma do të ndihmojë në adresimin e sfidave të tregut 
dhe në promovimin e produkteve shqiptare në tregjet globale.

Një Rrugëtim Drejt Një Sektori Modern 
dhe të Qëndrueshëm
GQSP ka krijuar një model suksesi për përshtatjen e stan-

dardeve me kërkesat evropiane dhe për ndihmën e Shqipërisë 
në përmbushjen e kapitujve të BE-së. Ky program ka bërë 
që fermerët dhe SME-të shqiptare jo vetëm të përshtaten me 
standardet, por edhe të fillojnë të rriten dhe të zhvillohen në 
një treg gjithnjë e më konkurrues.

Ndërsa Shqipëria vijon rrugëtimin e saj drejt integrimit evro-
pian, angazhimi i institucioneve, fermerëve dhe SME-ve mbetet 
jetik për të konsoliduar këto përparime dhe për të siguruar një 
sektor bujqësor që plotëson kërkesat e tregjeve globale. Bash-
këpunimi i vazhdueshëm mes institucioneve publike, sektorit 
privat dhe partnerëve ndërkombëtarë si UNIDO është çelësi 
për të ndërtuar një të ardhme të qëndrueshme dhe të begatë 
për agrobizneset shqiptare.

Integrimi në BE është më shumë sesa përafrimi i rregullor-
eve, është një mundësi për të transformuar sektorin bujqësor në 
një model suksesi që jo vetëm përmbush standardet ndërkom-
bëtare, por edhe forcon jetesën e komuniteteve rurale. Me një 
angazhim të përbashkët dhe një vizion të qartë, Shqipëria mund 
të vendoset si një furnizues i respektuar i produkteve cilësore 
dhe të qëndrueshme në tregjet evropiane dhe globale.

Sfungjeri bimor i prodhuar në Berat 
fiton terren në tregun europian

Sfungjeri bimor i prod-
huar në fushat e Beratit është 
produkti më i ri që po fiton 
terren në tregun europian nën 
markën “Made in Albania”.

Kultivimi i sfungjerit 
natyral, i cili zëvendëson 
sfungjerin sintetik, është bërë 
i mundur falë iniciativës së in-
xhinierit Rakip Belishaku nga 
Kuçi i Beratit.

Kryeministri Edi Rama solli 
në vëmendje këtë sipërmarrje 
të re, ndërsa shprehu respek-
tin për njerëzit e punës si inx-
hinieri Rakip Belishaku, i cili 
është rikthyer në fshatin e tij të 
lindjes dhe ka investuar në kul-
tivimin e sfungjerit natyral, një 
produkt ekologjik që zëvendë-
son sfungjerët sintetikë.

“Ky produkt që po tregto-
het nën markën “Rinora”, falë 
edhe bashkëpunimit me një 
kompani gjermane, po fiton 

terren edhe në tregun europian 
nën etiketën “Made in Alba-
nia””, u shpreh Rama.

Sfungjeri bimor po prodho-
het në Shqipëri nga një bimë e 
rrallë aziatike dhe konsiderohet 
një produkt miqësor me mjedi-
sin dhe natyrën.

Sfungjeri bimor prodhohet 
nga bima e luffa-s, e cila origji-
nën e ka nga Azia. E ngjashme 

me kungullin, kur fruti i saj 
është i njomë mund të konsu-
mohet për gatim, ndërsa kur 
thahet krijon një fibër, e cila 
shërben si sfungjer natyral.

“Tregu i gjelbër” në Berat, Demo: Hapësirë 
dinjitoze në shërbim të 120 tregtarëve

Në Berat së shpejti 120 
fermerë dhe tregtarë do të kenë 
hapësirën e tyre dinjitoze për 
të treguar mallrat e produktet.

Kryetari i bashkisë së Be-
ratit, Ervin Demo tha sot se ak-
tualisht punimet për “Tregun e 
gjelbër” janë në fazën e ven-
dosjes së tendave, me të cilat 
përfundon investimi i plotë.

“Ky investim do t’i japë 
zgjidhje problemit të organiz-
imit të tregut ditor në zonën 
urbane. Tregu do u shërbejë 
fermerëve dhe tregtarëve për 
shitjen e produkteve bujqë-
sore dhe fruta-perimeve me 
shumicë dhe pakicë”, theksoi 
Demo.

Sipas tij, tendat janë projek-
tuar duke iu përshtatur peiza-

zhit dhe do të krijojnë kushtet e 
favorshme për të patur një treg 

atraktiv edhe për vizitorët.
Tregu, i pozicionuar në Ra-

jonin 1, do të ketë parkim dhe 
ndriçim. Projekti financohet 

nga AZHBR me bashkëfinan-
cim të bashkisë Berat.

Dita e tokës mëmë - Promovohen prodhimet 
bio, rreziku i zhdukjes së varieteteve bimore

Ushqimet e shëndetshme, si 
komponenti kryesor i një orga-
nizmi të shëndetshëm, gjithnjë 
e më shumë rrezikojnë të zh-
duken të sfiduara fort nga ush-
qimet e shpejta.

Në Ditën e Tokës Mëmë, 
fermerët e zonës fushore të El-
basanit janë mbledhur në një 
takim që synon promovimin e 
prodhimeve bio dhe rëndësinë 
e tyre.

Tashmë është shumë e rrallë 
që një ushqim të gjendet tërë-
sisht natyral ndërsa OKB vlerë-
son se 75 % e varieteve bimore 
të ngrënshme kanë humbur në 
mënyrë të parikthyeshme.

Përpos kësaj, gatimet tradi-
cionale bëjnë pjesë në iden-
titetin e një krahine apo zone 

Dita e Tokës - Intesa Sanpaolo Bank 
Albania dhe UBT  leksion të hapur 
për nxënësit e “Emin Duraku”

Në kuadër të Ditës Botërore 
të Tokës, Intesa Sanpaolo Bank 
Albania, në bashkëpunim me 
Universitetin Bujqësor të Tira-
nës, organizuan një leksion të 

hapur për nxënësit e shkollës 
9-vjeçare "Emin Duraku"

Ky aktivitet kishte si synim 

të ndërgjegjësojë brezat e rinj 
për rëndësinë e mbrojtjes së 
mjedisit dhe ruajtjes së planetit 
tonë. Përfaqësues të Bankës 
dhe UBT-së ndanë me nxë-

nësit informacione të vlef-
shme mbi praktikat më të mira 
për ruajtjen e mjedisit, duke 

u fokusuar në tema si: ulja e 
ndotjes, riciklimi, dhe ruajtja e 
burimeve natyrore.

Nxënësit patën mundësinë 
të mësojnë për rëndësinë e 
sjelljeve të përgjegjshme ndaj 
mjedisit dhe për rolin e tyre 
në ndërtimin e një të ardhme 
më të qëndrueshme. Përmes 
diskutimeve dhe materialeve 
edukuese, ata u inkurajuan të 
bëhen ambasadorë të ndry-
shimit pozitiv në komunitetet 
e tyre.

Ky aktivitet është një sh-
embull i përkushtimit të Intesa 
Sanpaolo Bank Albania për 
të promovuar praktikat mje-
disore dhe për të investuar në 
edukimin dhe ndërgjegjësimin 
e brezave të rinj.

Të gjithë kemi një rol 
për të luajtur për një plan-
et më të pastër dhe më të 
gjelbër!

të caktuar, identitet i cili 
gjithashtu po zhduket.

Vlorë, vijon puna për kalimin e tokës 
bujqësore nga përdorim, në pronësi

Agjencia Shtetërore e Ka-
dastrës në Vlorë është në proces 

pune në blloqet në hyrje të këtij 
qyteti, për kalimin e tokës bujqë-
sore nga përdorim, në pronësi.

Specialistët janë të anga-
zhuar që të bëjnë kontrollin e 

detajuar të dokumentacionit 
referuar përcaktimeve në 
kuadrin ligjor: Verifikimet në 

terren për të përcaktuar me 
saktësi pozicionin dhe sipër-
faqen e parcelave; Afishimin 
publik të listave dhe trajtimin 
e çdo pretendimi apo ankese të 
qytetarëve.

Agjencia Shtetërore e Ka-
dastrës është në bashkëpunim të 
ngushtë me njësitë e qeverisjes 
vendore, prefekturat dhe këshil-
lat bashkiakë për të siguruar fi-
nalizimin e këtij procesi.

Pasi kryhet verifikimi dhe 
shqyrtimi i dokumentacionit, 
dosjet përfundimtare delego-
hen për miratim pranë këshil-
lave bashkiakë dhe prefektit.

Në përfundim të procedurës 
administrative, përfituesit pa-
jisen me aktin individual të ka-
limit në pronësi, pa shpërblim, 
të tokës bujqësore.

Shpallen fituesit e fondeve në bujqësi - Nafta 
dhe 7 masat, 70 mijë fermerë përfitues

Agjencia për Zhvillimin Bu-
jqësor dhe Rural ka shpallur listën 
përfundimtare të fermerëve që do 
të përfitojnë fonde në bujqësi.

Referuar listës janë në total 
14.776  fermerë që do të mar-
rin para, nga 15.591 aplikime 
që kishin kaluar fazën e parë 
të përzgjedhjes për 7 masat e 
Skemës Kombëtare, apo rreth 
85 për qind e aplikantëve totalë,  
duke përjashtuar mbështetjen 
me naftë për punime të meka-
nizuara në bujqësi.

Konkretisht numri më i 
lartë i fermerëve të kualifikuar 
i përket mbështetjes për  bleg-
torinë, për tufën bazë të matri-
kuluar, të imta dhe gjedhin me 
mbi 9 mijë fermerë.

Bletaria po ashtu ka pasur 
interes shumë të lartë ku janë 
kualifikuar 4318 aplikime.  
Ndërkohë, si një masë e futur 
për herë të parë, duket se in-
teres të shtuar ka pasur edhe për 
bimët mjekësore,  si dhe masa 
e mbështetjes për serat. Për 
masën mbështetje për fermat 

organike janë kualifikuar 169 
aplikantë dhe për certifikimin 
global GAP 48 aplikantë.

Referuar të dhënave të Min-
istrisë së Bujqësisë, këtë vit Ske-
ma Kombëtarë e Mbështetjes 
në Bujqësi regjistroi një numër 
total prej 71.537 aplikimesh, 
nga të cilat 54.255 ishin për 
mbështetje me naftë dhe 17.282 
fermerë interesuar për të përfitu-
ar nga masat e mbështetjes, ku 
21 prej tyre ishin Shoqëri të 
Bashkëpunimit Bujqësor dhe 
1685 grupime fermerësh. 

Sa i takon skemës së naf-
tës në bujqësi, për vitin 2024 

rezulton se përfitues në total 
janë 52.183 fermerë, të cilët do 
marrin para cash për të mbuluar 
shpenzimet për këtë qëllim.

Të dhënat  e detajuara tregoj-
në se qarku Fier, ku dhe bujqësia 
është me e zhvilluar,  është ai 
që kryeson për nga numri i apli-
kantëve dhe përfituesve, ndjekur 
nga Qarku i Korçës, Beratit, 
Shkodrës, Elbasanit dhe Vlorës.

Nga fondet në bujqësi siv-
jet janë në total rreth 70 mijë 
përfitues apo 77% të gjithë 
fermerëve të regjistruar në vend. 
Fondi fillestar i vënë në dispozi-
cion është 32 milionë euro.

Rama: Shkolla e Hoteleri-Turizmit me 
standardet e Lozanës, mundësi e shkëlqyer 
për gjeneratën e re të profesionistëve

Kryeministri Edi Rama 
së bashku me ministrin e 
Ekonomisë, Kulturës dhe 
Inovacionit, Blendi Gonx-
hja dhe ambasadoren e Zvi-
crës në Tiranë, Ruth Huber 
ishin në shkollën e Hoteleri-
Turizmit në Tiranë, e cila 

tanimë është nën ombrellën 
e EHL, shkollës së famshme 
të Hotelerisë së Lozanës në 
Zvicër, e njohur si më e mira 
në botë për profilet e indus-
trisë hoteliere, e cila tanimë 
do të përgatisë gjeneratën e 
re të profesionistëve të bi-
znesit të mikpritjes, për Shq-
ipërinë 2030.

Ambasadorja Huber iu 
drejtua studentëve se studi-
mi i në këtë shkollë është një 
mundësi e shkëlqyer.

“Kjo shkollë, siç kam pa-
sur mundësi të shoh është 
shumë mirë e pajisur dhe 
shohim që ekipi është shumë 
i motivuar, drejtorët dhe 
mësuesit. Tani të ngritur të 
standardet të hotelerisë në 

Lozanë që janë standardet 
me cilësi shumë të lartë. Një 
përfaqësim i standardeve më 
të larta të Zvicrës. Pra men-
doj që është një mundësi e 
shkëlqyer për ju dhe të keni 
një të ardhme të shkëlqy-
er këtu në vend ku ka një 

kërkesë të madhe për njerëz 
të kualifikuar mirë në sek-
torin e mikpritjes dhe tur-
izmit”, tha Huber.

Kryeministri Edi Rama e 
cilësoi si historike për gjithë 
sistemin e edukimit dhe të 
trajnimeve profesionale.

“Është realisht historike 
kjo për gjithë sistemin e edu-
kimit edhe të trajnimeve pro-
fesionale, sepse tanimë këtu 
vihet në shkollën e mesme të 
Hoteleri-Turizmit, por stu-
diohet me standardet dhe me 
të gjithë diturinë e shkollës 
së Lozanës EHL, që është 
në mos shkolla më e mirë në 
botë, një nga 3 shkollat më të 
mira në botë. Dhe për ne është 
vërtetë një moment krenarie, 

sepse unë nuk e kam men-
duar personalisht që në një 
kohë kaq të shkurtër ne do të 
arrinim të përmbushnim të 
gjitha standardet e kërkuara 
nga shkolla e Lozanës, 
sepse këta janë zviceranë 
dhe ju e dini shumë mirë si 
është ajo shprehja popullore 
“kërkojnë qimen në vezë”, 
por këta në fakt kërkojnë qi-
men në qime. Dhe fakti që 
pas kanë kërkuar qimen në 
qime janë plotësisht të an-
gazhuar dhe tani kemi këtë 
binjakëzim, që nuk është 
binjakëzim simbolik, por 
është një binjakëzim i punës 
i përditshme, kjo është një 
gjë fantastike për të gjithë 
ata që studiojnë dhe që do 
të studiojnë në këtë shkollë, 
sepse kur të dalin do të kenë 
një dokument që provon që 
kanë marrë okejin nga shkol-
la e Lozanës për të shërbyer 
në Hoteleri-Turizëm dhe 
patjetër pastaj me atë doku-
ment do të shkoni dhe do të 
kërkoni paga shumë të lar-
ta”, tha Rama.

Zv/ministrja e Ekono-
misë, Kulturës dhe Inova-
cionit, Olta Manjani u shpreh 
se, ambientet e shkollës 
janë ambiente të investu-
ara në kuadër të projektit 
të binjakëzimit dhe se është 
bërë një punë dyvjeçare, që 
nga momenti që ka ardhur 
EHL-ja me gjithë grupin e 
vetë të konsulencës, bënë 
një analizë fizibiliteti, bënë 
një studim dhe vizita me të 
gjithë aktorët e turizmit në 
vend.

Festat e fundvitit, AKU kontrolle 
të shtuara për sigurinë ushqimore

Drejtori rajonal i Auto-
ritetit Kombëtar të Ushqimit, 
Shkodër, Ramir Hadëri bëri 
të ditur se bazuar në planin 
e masave të ndërmarra për 
festat e fundvitit, gjatë gjithë 
muajit dhjetor do të monitoro-
hen dhe inspektohen rreth 450 
subjekte në të gjithë qarkun.

“Në fokus të këtyre ins-
pektimeve do të jenë të gjithë 
operatorët e biznesit ushqimor 
me risk të lartë, si stabilimen-
tet, subjektet që prodhojnë 
dhe përpunojnë produkte ush-
qimore, restorantet dhe mar-
ketet, me qëllim garantimin 
e sigurisë ushqimore në këtë 
prag festash fundviti”, tha ai.

Sipas tij, AKU do të jetë 
pjesë e kontrolleve edhe në 
tregjet e hapura dhe ambu-
lante.

“Kontrollet do të kryhen 
mbi bazën e një marrëveshje-

je institucionale. Për ne fusha 
e kontrollit janë vetëm subjek-
tet që disponojnë nipt, por kjo 
nuk do të thotë që në kushtet 

e flagrancës mund të ushtro-
het një aktivitet i paligjshëm 
në fushën e ushqimit dhe të 
ketë tolerancë nga ana jonë”, 

u shpreh ai.
AKU apelon qytetarët të 

denoncojnë çdo rast të kon-
statuar jashtë kushteve higjie-

no-sanitare, apo tregtim jashtë 
datës së skadencës, duke ndi-
hmuar kështu në garantimin e 
sigurisë ushqimore.

Gjirokastra destinacion i kërkuar për 
festat. Qyteti i gurtë i preferuar sidomos 
nga vizitorët e huaj

Prag festat e Krishtlind-
jeve dhe Vitit të Ri 2025 në 
Gjirokastër kanë krijuar një 
atmosferë të veçantë. Kom-
plekset muzeale, ndërtesat 

karakteristike dhe rrugët 
e kalldrëmta janë zbuku-
ruar nga dekori dhe dritat 
shumëngjyrëshe duke e bërë  
qytetin e gurtë tërheqës për 

turistët edhe në stinën e 
dimrit.

“Ka disa vjet që në 
Gjirokastër në festat e fund 
vitit ka pasur dhe ka vizitor”, 
u shpreh Maksim Hoxhas, 
Kryetar i Dhomës së Tregtisë, 
Gjirokastër.

Në nisje të muajit dhje-
tor konstatohet një interes në 
rritje i turistëve, kryesisht të 
huaj për të vizituar Gjirokas-
trën. Bizneset hoteliere dhe 
strukturat akomoduese kanë 
rritur prenotimet për ditët e 
festave të fund vitit.

Përgjatë këtij viti Gjirokas-
tra është vizituar nga rreth 
600 mijë turistë, pjesa më e 
madhe e të cilëve janë turistë 
të huaj.

Një artizane e përkushtuar, punimet 
e artizanes të preferuara në çdo stinë

Dhurata Shiroka, një ar-
tizane e përkushtuar prej 20 
viteve e cila krijon dhe stilon 
veshje të ndryshme tradicio-
nale. Sapo hyn në ambientin 
e saj të punës janë pikërisht 
këto motive popullore të en-
dura me mjeshtëri nga duart e 
saj që bien në sy dhe bën që të 
ndalosh për një moment dhe ti 
sodisësh ato.

Të jesh artizane nuk është 
fort e lehtë sepse duhen orë 
të tëra të realizosh një veshje 
tradicionale, e për më tepër 
veshja qytetare e Shkodrës e 
cila kërkon kohë dhe mund për 
ta realizuar me çdo detaj që ajo 
mbart mbi vete.

Veshjet tradicionale të 
punuara nga artizania Dhu-
rata Shiroka janë të preferuara 

në çdo kohë dhe në çdo stinë 
të vitit, madje dhe turistët e 
huaj tregojnë interes dhe duan 
të marrin një kujtim me vete 
qoftë një motiv apo një simbol 
kombëtar nga Shqipëria.

Dhurata nuk do t'ia dijë 
për vështirësitë që ka gjatë 
punës por vazhdon të punojë 
me pasion si një artizane 
e përkushtuar në qytetin e 
Shkodrës.

"Fshatrat, në rritje me agroturizmin si 
alternativë" - Sokol Duma: Të rrisim 
investimet në alpe pa prekur zonat e mbrojtura

Paketa e maleve po ngjall 
interes, sidomos ndër indi-

vidët që e shohin këtë inicia-
tivë si një mundësi të re për 
zhvillim. Ky interes kulmoi 
në një dëgjesë publike, të or-
ganizuar në bashkëpunim me 

Institucionin për Demokraci 
dhe Ndërmjetësim.

Mesazhi kryesor i kësaj ng-
jarjeje ishte që ky projektligj, 
i cili ka rëndësi të madhe për 
zhvillimin e zonave të vra-
zhda malore, pa cënuar cënuar 

zonat e mbrojtura të vendit.
Nga ana tjetër, në këtë 

panel ishte i ftuar edhe 
zëvendësministri i Ekono-
misë, Kulturës dhe Inova-
cionit, Sokol Duma.

Ai foli me entuziazëm 
rreth paketës së maleve, duke 
theksuar se ky projekt ofron 
mundësi të shkëlqyera për 
emigrantët shqiptarë që jetoj-
në në diasporë, duke u dhënë 
atyre mundësinë të investojnë 
në tokat e paraardhësve të 
tyre.

Paketa e Maleve vjen si 
një iniciativë nga qeveria për 
të kthyer fshatrat e boshatisur 
nga emigrantët të larguar në 
diasporë, në një vend ku mund 
të zhvillohet agroturizmi, apo 
aktivitete të tjera për këta in-
dividë që kanë braktisur zonat 
rurale.

Botime të reja

“Bimёt dhe Shqiptarёt” - Njё prurje shkencore autentike
Rreth librit tё Prof. Dr. Lufter Xhuveli “Bimёt dhe shqiptarёt” (nga neoliti nё shekullin 21-tё), si njё dёshmi 

kёrkimore brilante qё hedh dritё mbi rrёnjёt e vёrteta tё kombit tonё

Shefqet Meko, Minneapolis, 30 Nёntor 2024

Prej kohёsh, libri “Bimёt dhe shqiptarёt”, me dedikim nga 
autori, ёshtё “pёrgjumur” nё bibliotekёn time nё Minneapolis. E 
kam shfletuar herё pas herё dhe jam pёrpjekur tё pёrtyp prurjet 
shkencore, analizat, gjykimet dhe konkluzionet qё tё befasojnё. 
Nuk ёshtё as roman, as poezi, 
qё tё lexohet “duke pirё kafe” 
edhe pse autori mrekullisht 
ka mundur tё sjellё njё mo-
zaik tё rallё shqiptar, duke na 
pёrshkruar edhe frymёzime 
poetike, mençuri popullore 
qё do ishin mbase tё pamun-
dura pa frymёzimin e natyrёs 
“qёndisur” nga bimёt. 

Nё tё vёrtetё edhe kur e 
merr nё duar ёshtё njё “libёr 
i rёndё” qё vёrtet ia ndjen 
njёherazi peshёn e mendimit. 
Ёshtё i tillё, sepse pёr aq sa 
gjykoj, ёshtё njё akumulim i 
gjatё dhe i mundimshёm i auto-
rit, njё “eksperiment” i klorofiltё, 
njё lloj shpёrthimi kёrkues, ku 
pёrzihet lashtёsia, historia dhe 
e vёrteta rrekur nga stuhia e 
pandalshme e viteve, pёr tё 
sjellё para lexuesit njё “dёshmi 
shkencore” duke vёrtetuar me 
prova, fakte, gjeneza shkencore e biologjike se kemi qenё kёtu 
“ka her e mot”. Libri nё fjalё ёshtё njё vlerё e spikatur nё mendimin 
shkencor bujqёsor shqiptar. Duke lexuar prurjet e autorit, tё vjen 
si njё fepjse magjike puna e mundimtё, me sa duket e pёrditshme 
dhe e vijueshme, duke shёnuar hap cilёsor nё kёrkimet e kёsaj 
fushe, qё meriton vёmendje dhe debat. Qё nё fillim autori ka bёrё 
kujdes qё tё mbёshtetet mbi burime, prova dhe fakte pёrtej vetes, 
duke sjellё 357 burime bibliografike dhe duke u konsultuar me 
arkeologe, biologё, gjuhёtarё, entografё e specialstё tё tjerё, çka i 
jep librit njё seriozitet dhe pёrgjegjshmёri tё spikatur. Nё kёtё kup-
tim “Bimёt dhe shqiptarёt” tё duket si njё kolegjialitet shkencor, 
njё gjithёpёrfshirje intelektuale tejet domethёnёse duke e bёrё 
autorin krenar dhe miqtё e kolegёt e tij po aq tё gёzuar. 

Nuk ka shumё studime tё kёsaj natyre qё tё pёrballё njё 
komb dhe etni tё caktuar me bimёt, qё mund tё themi janё njё 
“parzmore” natyrore, qё ka mbrojtur kombet nga zhdukja dhe 
zhbёrja duke garantuar edhe vijimёsinё dhe pavdekёsinё e 
jetёs sё Njeriut si kryekupola e Botёs sё Gjallё. Prof. Dr. Lufter 
Xhuveli nё kёtё libёr-studim na zhyt thellё nga koha e neolitit, 
siç shёnohet nё titull, deri nё ditёt qё jetojmё duke provuar se 
lashtёsia shqiptare nё trojet e veta, konfirmohet jo vetёm nga his-
toria, arkeologjia, statujat dhe legjendat, por edhe nga farёrat e 
bimёt shqiptare, qё jo vetёm nuk janё zhdukur, por mrekullisht 
kanё evoluar sё bashku edhe me profilin e kombit tonё. Simbioza 
historike Bimё-Shqiptarё, ёshtё kredoja e kёtij libri me vlera tё 
veçanta. Tё fut nё mendime fakti qё mbase shumё nuk e dinё, qё 
autori e nёnvizon qё nё parathёnie se nё nderim tё Kongresit tё 
Manastirit, Sotir Çurçia nga Shkodra, dhuratёn mё tё bukur e ka 
bёrё me njё poemth ku pёr “çdo gёrmё e alfabetit kishte njё strofё 
dhe çdo strofё e kёngёs i kushtohej njё luleje tё veçantё”. Kjo nё 
tё vёrtetё dёshmon atё ngjizje tё llavtё, mes njeriut dhe natyrёs si 
njё ndёrvperim universal nё gjithё proçesin evolues. Pёr mё tepёr, 
rasti dёshmon marrёdhёniet virale mes shqipes  dhe “vargonjve” 

tё saj me bimёsinё dhe vetё natyrёn e mrekullueshme shqiptare. 
Njё fakt i tillё ndёrkohё zhbёn tёrё atё paragjykim tё tipit racist 
shqiptar ndaj njerёzve tё bujqёsisё tё cilёt zbukurojnё vendin dhe 
mbushin tregun duke dremitur me libra nё duar. Ky shpirt i papeur 
qёndrestar, nё fakt ёshtё edhe “kollona vertabrale” e kombit qё 
nё kohё tё vёshtira me “njё koqe misёr” ka mposhtur urinё duke 
siguruar pavdekёsinё e vet nё paqe me bimёt dhe natyrёn. 

Nё 351 faqet e kёtij libri-studim, ilustruar me 101 fotografi, 
harta dhe piktura, 22 tabela faktesh dhe 68 shёnime tё posaçme, 
gjen historinё e botёs dhe veçanёsitё shqiptare, pikëvёshtrimin e 
shkencёtarёve tё shquar nga Bota, qё kanё gёrmuar suksesshёm 
nё kёtё fushё dhe pikvёshtrimet e posaçme tё Prof. Xhuvelit 
qё ngёrthehen bukur nё kёtё nё çdo kapitull dhe analizё. Nё 
nёnkapitullin “Lindja e bujqёsisё”, tё ngel nё mendje “fshati i parё 
bujqёsor nё botё”, siç shёnon autori Jericho, nё Lindjen e Afёrme, 
qё me rreth “300 banorё… i shtrirё nё njё sipёrfaqe prej 2.5 ha” u 
bё edhe “ADN”ja historike e zhvillimit bujqёsor,  i cili nё ditёt e sot-

me jo vetёm mirёushqen njerёzimin, por ёshtё edhe industria mё 
e madhe e biznesit botёror qё mban gjallё miliardat e njerёzimit, 
pa të cilin nuk do kishim shansin e qytetёrimeve moderne. “Ritmi 
i pёrhapjes sё Revolucionit Neolitik, shёnon Prof. Xhuveli, ёshtё 
kushtёzuar nga mjedsi natyror dhe gjeografia e terrenit, mёnyra e 
transportit (tokёsor, ujor) nga faktorёt klimatikё dhe ata socialё”. 
Mёnyra se si Xhuveli na sjell pikëvёshtrimet e kёrkuesve tё 
shquar botёrorё nё kёtё fushё, tё mbёrthen nё lexim e tё bёn 
tё pёrfytyrosh zhvillimin e evoluimin e shoqёrisё njerёzore si njё 
“tango e pёrjetshme” e Njeriut me Bimёt, tё cilat janё plazma e 
vёrtetё e globit tonё dhe kanё “misione tё posaçme” nё mbajtjen 
gjallё tё jetёs biologjike dhe shoqёrore. 

Me interes tё veçantё lexohet kreu mbi lindjen e bujqёsisё nё 
Shqipёri, qё autori e sheh “me lupё”  duke sjellё fakte qё dalin 
nga shpellat, guvat dhe luginat deri nё kalatё dhe kёshtejllat shq-
iptare, qё evidentohen me kujdes duke datuar nё mijёvjeçarё tё 
largёt. “Qytetёrimi neolitik nё shqipёri, shёnohet nё libёr, ka lid-
hje me praninё e hershme tё banorёve autoktonё, me pozicionin 
e saj gjeografik dhe kushtet e favorshme klimatike pёr rritjen e 
bimёve dhe kafshёve…Prova e pёrhapjes sё agropastoralizmit nё 
Shqipёri janё zbulimet arkeologjike, analizat morfologjike dhe bot-
anike tё farёrave, mbeturinave bimore, kallinjve. . , pjalmit, veglat 
e punёs prej stralli etj.” Duke konkluduar qё “kultivimi i bimёve 
dhe zhvillimi i bujqёsisё nё Shqipёri, e ka zanafillёn e vet qё në 
periudhёn e neolitit tё hershёm nё mijёvjeçarin e shtatё p.e.s.” 
Me njё skrupulozitet kёrkimtari e si vёzhgues i kujdeshёm edhe i 
fenomeve qё “ka ngrirё” koha, autori provon me fakte idetё e veta 
duke sjellё pёr herё tё parё fotografi tё farёrave tё karbonizuara 
tё pesё kulturave bujqёsore tё hershme, njё ulli 3-mijё vjeçar, 
ilustrimin domethёnёs qё 246 fshatra qё mbajnё emra bimёsh, 
gjё qё vёrtet tё befason dhe plot fakte tё tjera interesante qё 
konsolidojnё synimet e autorit. Libri dokumenton 3300 lloj farёrash 
me “pasaportё” shqiptare nё 65 Banka gjenetike tё botёs ndёrsa 

shpjegohet shkёncёrisht domestikimi nё Shqipёri i shegёs, ullirit, 
dardhёs, hardhisё etj. etj. 

Me kёtё botim, Prof. Lufter Xhuveli, dёshmon me prova pa-
sionin e vet kёrkues, hulumtues, kulturёn erudite dhe vёmendjen e 
posaçme ndaj bujqёsisё dhe veçmas, pёr trashёgiminё gjenetike 
bimore. “Kam punuar si kalё” ka qejf ta pёrsёritё autori nё bisedё 
tё lirё, si simbolikё jo thjesht tё talentit tё tij si njeri i kёrkimeve 
bujqёsore, por edhe si njё agronom i kohёlexuar nё mёnyrёn mё 
tё gjёrё. Botimi nё fjalё rrёfen njё “Lufter tjetёr” njё njeri “pa ko-
stumin politik”, qё di tё gёrmojё, analizojё, tё pёrballё fakte dhe 
dёshmi tё kahershme, me gjakftohtёsi dhe ekuilibёr shkencёtari, 
duke i “vёnё nё rresht” me njё qёllim sublim: Vёrtetёsi dhe 
realizёm shkencor. Libri “Shqiptarё dhe bimёt”  ёshtё si njё testa-
ment shkencor i autorit, qё pёr mendimin tim mund dhe duhet tё 
futet nё kurrikulumet e Fakultetit tё Agronomisё, pёr prurjet dhe 
konluzionet shkencore qё “ballcamosin” autoktoninё shqiptare me 
prova dhe fakte tё pakundёrshtueshme. Libri, qё ёshtё dёshmi e 

njё punё kёmbёngulёse nё deka-
da, ndёrsa e shfleton dhe mёson 
aq shumё pёr bimёt, farёrat dhe 
“misionin” e tyre pёr ta bёrё jetёn 
tё pavdekshme mbi Tokё, ku 
njerёzit qё i janё pёrkushtuar 
bujqёsisё dhe kёrkimit shkencor 
nё kёtё fushё, tё kujtojnё njё 
thёnie tё Ciceronit  se “ Nuk ka 
njё profesion mё tё mirё, mё tё 
kёnaqshёm , mё tё gёzueshёm 
dhe qё tё bёn mё tё nderuar se 
sa bujqёsia”… 

Nё 21 kapituj tё strukturuar 
mjeshtёrisht, Prof. Xhuveli i sjell 
mendimit bujqёsor dhe arshivave 
akademike, njё libёr tё artё nё 
kuptimin qёndrueshmёrisё ndaj 
kohёs dhe “tallazeve” shken-
core nё tё ardhmen. Kjo sepse 
nё qendёr tё librit autori ka vёnё 
veten, si njё kёmbёngulёs i 
rrallё, me akumulime shkencore 
dhe kulturore, me pёrvoja dhe 

eksperienca tё mёdha nё fushёn e bujqёsisё dhe mendimit mod-
ern shkencor. Personalisht kujtoj kontributet personale tё autorit 
pas viteve 90-tё, veçmas nё fushёn krijimit tё Bankёs Gjenetike 
Shqiptare, kur pёrmes programeve tё FAO-s, ka sjellё studjues 
dhe shkencёtarё tё ndryshёm nga gjithё bota, ku dallohen ata 
gjermanё, gjё qё konfirmon edhe atё zbulim tё ekspeditave gjer-
mane qysh nё vitin 1941, ndёrsa bota tronditej nga Lufta e Dytё 
Botёrore. Ky dokumentim interesant nё kёtё libёr dёshmon edhe 
njё gjё tjetёr: Nё çdo krizё apo luftё qё shkakton “njeriu i çmen-
dur”, shkenca dhe shkencёtarёt kёrkojnё “dritёn dhe paqen” pёr 
tё nesёrmen, duke mos rreshtur kёrkimet dhe zbulimet e tyre 
qё gjithsesi i shёrbjenё zhvillimit dhe civilizimit modern. Mendoj 
se kjo ёshtё sa e bukur aq edhe emocionuese. Njeriu i paepur 
me emri Lufter Xhuveli, ka krijuar mjeshtёrisht “arkivёn” e vet 
shkencore si njё thesar i pahumbshёm dhe i pakonvertueshёm 
me asnjё “monedhё” financiare. Ai sikur shёtit me mendim dhe 
vёmendje kёrkimtari mes natyrёs dhe fararёve, mes tё shkuarёs 
dhe sё tashmes duke synuar tё mbetet nё tё ardhmen me egon e 
vet profesionale, si njё “farё” e llojit tё vet. “Fara, shkruan Xhuveli, 
ёshtё njё organizёm i gjallё me veti prizmatike, e cila ngjizet, lind, 
rritet, zhvillohet, pёson ndryshime…piqet, merr frymё, fle, zgjohet, 
shpёrthen, evoluon, pёrshtatet, ndryshon, sёmuret, shёndoshet, 
shumohet, emigron, pёrhapet dhe plaket…Fara, nёnvizon autori, 
nё rrugёtimin e saj si njё spirale pafund, ёshtё njёherёsh njё fund 
dhe njё fillim”. 

Xhuveli “nё pension”, nuk ka shterur punёn e vet. Ai sё fund-
mi ka sjellё pёr “vete dhe fisin” por edhe mё gjerё librin “Rrёnjё 
e degё” njё vetërrёfim brilant intelektual dhe padyshim edhe 
i krenarishёm, si autor i lindur nё Labёri, por qё  nё tё vёrtetё 
“Bimёt…. ” dhe “Rrёnjёt…” nё mёnyrё spontane dhe domethёnёse 
zbulojnё tё njёjtёn gjё qё nuk do tё zhbёhet mё dot kurrё: Kemi 
qenё kёtu, në Ballkanin e lashtё dhe kemi moshёn e tij, si komb i 
padiskutueshёm qё Liria na dha shansin tё “rigjejmё veten”. 

mozaik

Agroturizmi përtej kornizave
Agroturizmet e konsoliduar kanë kuptuar se ushqimi i mirë dhe fjetja nuk janë të mjaftueshme për të 

mbajtur pas vetes gjatë një turist dhe për të rritur ndikimin në ekonominë lokale. Kjo ka bërë që disa 
prej tyre të dalin përtej kornizave të një biznesi që mendon vetëm brenda mureve të tij. Disa po nxisin 
investime të tjera në zonë, duke tentuar një model origjinal me një shkallë më të gjerë, siç po ndodh me 
Fishtën, ku kapaciteti akomodues gati është 3-fishuar në pak kohë. Të tjerë po mundohen të krijojnë 
itinerare natyrore dhe historike, që përfshijnë të gjithë zonën, duke plotësuar ofertën turistike për të 
nxitur më shumë aktivitete e për rrjedhojë më shumë njerëz të angazhuar. Kjo vjen në kushtet kur të 
huajt janë të etur për jetën origjinale të Shqipërisë rurale dhe për kuzhinën autentike të saj, diçka që 
nuk arriti të mbajë më të njëjtin intensitet këtë vit shqiptarët e Kosovës dhe vendasit.

Agroturizmi provoi këtë vit 
qëndrueshmëri më të lartë sesa 
sektori i turizmit, ku lëkundjet 
që ky i fundit pati sidomos në 
sezonin veror, nuk u reflek-
tuan aq fort në këto subjekte. 
Bëhet fjalë për ato agroturizme 
që kanë vite në treg, emri i të 
cilave nuk lidhet vetëm me 
servirjen e një ushqimi të mirë 
dhe bujtjen në një dhomë të 
ngrohtë.

Janë subjekte të rritura me 
modesti, por ama në mënyrë të 
vazhdueshme nga viti në vit, 

që janë kthyer në lokomotiva 
të vogla të ekonomive lokale 
ku ushtrojnë aktivitetin. Por 
ky efekt bëhet gjithmonë e më 
i madh, falë interesit për Shq-
ipërinë autentike rurale, jetën 
e fshatit dhe mikpritjen tradi-
cionale që përkufizon secilin 
rajon.

Të huajt, të magjepsur nga 
kjo anë e Shqipërisë, janë të 
etur ta shohin atë në çdo di-
mension, duke nxitur kështu 
sipërmarrësit e këtyre agrotur-
izmeve të dalin përtej korniza-
ve standarde të egos personale 
të biznesit dhe duke ngritur 
modele më gjithëpërfshirëse 
me komunitetin.

Një rast i tillë është Fish-
ta, ku kapaciteti akomodues 
në këtë fshat është trefishuar 
brenda një kohe të shkurtër, 
teksa një model i përfshirjes 
së komunitetit dhe rritjes së 
potencialit turistik të zonës 
është edhe ai që po ndodh në 
Gjepalaj në Shijak.

Të dy agroturizmet janë 
të konsoliduar dhe ofrojnë 

dy modele sa të ngjashëm, aq 
edhe të ndryshëm duke ruajtur 
autentiken që ka secila zonë.

Në këtë rast, një rol të rëndë-
sishëm, përveç mentalitetit të 
zhvillimit të biznesit, luan edhe 
pozicioni gjeografik, aksesi në 
infrastrukturë apo promovimi 
që vjen si nga mediat sociale, 
ashtu edhe nga vlerësimet gojë 
pas goje të turistëve. Por cilat 
janë hapat e radhës që po hedhin 
këto subjekte për të mbajtur pas 
vetes turistët në çdo stinë?

Fishta gati 
trefishon 
kapacitetin 
akomodues, 
duke mos humbur 
identitetin
Një agroturizëm që nisi 

vite më parë në Fishtë e bëri 
atë epiqendër të tureve ditore 
që vinin të organizuar për të 
drekuar, ashtu siç ishte i madh 
numri i atyre që shkonin indi-
vidualisht apo me familje për 
ta vizituar.

U desh kohë e gjatë që 
“Mrizi i Zanave” të hapte bu-
jtinën me të paktën 9 dhoma 
që shumicën e kohës janë të 
rezervuara të gjitha. Teksa 
interesi është në rritje përtej 
kapacitetit, Altin Prenga, 
sipërmarrës i këtij agrotur-
izmi ka vendosur që të nxisë 
investimin në akomodim te 
banorët e tjerë të zonës. Falë 
bashkëpunimit që kanë me 
njëri-tjetrin, tashmë janë 23 
dhoma në fshatin Fishtë, të 
cilat mund të rezervohen nga 
turistët.

“Aktualisht, kapaciteti i 
strukturës është 9 dhoma, por 
kërkesa është rritur vazhdi-
misht, duke na nxitur që të 
bashkëpunojmë me banorë 
të zonës për t’ju përgjigjur 
kësaj kërkese, por edhe për ta 
shtrirë ndikimin ekonomik të 
prurjes turistike.

Sot janë disa familje që 
kanë përshtatur banesat e 
tyre apo kanë investuar në 
drejtim të mikpritjes së tur-
istëve, duke e çuar kapacite-
tin në 23 dhoma në Fishtë. 
Janë të lidhur me ne dhe kur 
ne jemi të rezervuar, kërkesat 
i adresojmë në secilën prej 
këtyre bujtinave”, – shprehet 
z. Prenga.

Në një mundësi egoiste 
ndoshta këtë kapacitet mund 
të kishte zgjedhur ta ndërton-
te i vetëm në një hotel, duke 
pasur parasysh interesin tur-
istik që ka për jetën rurale të 

Shqipërisë, por duket se kjo 
do të ishte rrënim i identitetit 
të zonës. Në afatgjatë, sipas 
tij, kjo do të sillte më shumë 
dëm sesa të mira.

“Ne e nisëm këtë bash-
këpunim me banorët e zonës 
për të rritur kapacitetet akmo-
duese, duke nxitur investimet 
e familjeve sepse ishte e pa-
mundur që në Fishtë të bënim 
një hotel me 30-40 dhoma. Kjo 
do ta denatyronte origjinalite-
tin që ka sot kjo zonë. Do të 
ishte një dëm ekonomik.

Ne e kuptojmë që me llog-
ari, mungesa e një hoteli të 
tillë është fitim i munguar, 
por do të kishim prishur një 
të ardhme dhe ky është një 
mesazh i mirë për t’u dhënë 
në këtë kohë. Investimet e 
gabuara janë e keqja e vetes”, 
shprehet z. Prenga.

Agroturizmet, 
itinerare të reja 
dhe ofertë të 
pasuruar turistike 
të zonës
Agroturizmet kanë kup-

tuar se mbajtja pas vetes në 
një mënyrë më afatgjatë e tur-
izmit kërkon zhvillim të ofer-
tës së tyre përtej strukturës 
dhe restorantit që ata ofrojnë.

Fundim Gjepali, nga agro-
turizëm “Gjepali”, shprehet 
se duke vënë re këtë tendencë 
të turizmit, ai po investohet 
seriozisht me historianë dhe 
banorë të zonës për të diver-

sifikuar ofertën, duke ndër-
tuar itinerare të rinj dhe pika 
panoramike të rajonit.

“Të huajt kanë shumë ku-
riozitet për fshatin. Ne jemi 
munduar nga viti në vit të 
shtojmë e pasurojmë ofertën 
tonë në agroturizëm si për 
sa u përket produkteve që 
ofrojmë, edhe investimeve 
funksionale të tij, por vetëm 
kaq nuk mjafton për të mbaj-
tur gjatë një vizitor.

Ndaj jam angazhuar për 
të krijuar një itinerar me anët 
më të mira të zonës së Shija-
kut ku ndodhemi ne. Pra po 
kërkojmë seriozisht për pikat 
më të mira historike, ato pam-
jet më të mira panoramike të 
kodrinave dhe natyrës dhe të 
gjithçkaje që na rrethon.

Duam të sjellim më afër 
tek turistët historinë rurale që 
është pjesa më interesante e 
jona”, – shprehet z. Gjepali. 
Pika më e fortë e Shqipërisë, 
sipas tij, është jeta e fshatit 
dhe ofrimi i një eksperience 
të plotë të saj për të parë nga 
afër si ushqehemi, si jetojmë, 
cilat janë traditat dhe zakonet 
tona që në sytë e të huajve 
është diçka tërësisht origji-
nale.

 
Efekti i Kosovës 
ndihet edhe tek 
agroturizmi, 
problem edhe Euro
Lëkundja e turizmit që u 

vu re në sezonin veror me një 
prani më të ulët të shqiptarëve 
të Kosovës, por edhe ven-
dasve, duket se është shfaqur 
edhe tek agroturizmet, por disi 
më e moderuar.

“Nëse flasim për shqiptarët 
vihet re një trend në rënie që u 
konstatua kryesisht gjatë qer-
shorit me Kosovën. Për herë të 
parë në historinë tonë si agro-
turizëm kemi pasur një regres 
me 5% gjatë qershorit.

Kjo lidhet me faktin që 
mungonin vendasit dhe shq-
iptarët e Kosovës. Presim që 
kjo të rikuperohet gjatë dimrit 
dhe të ketë një kthim të tyre që 
nuk besoj se do të jetë i madh, 
por gjithsesi do të jenë të pran-
ishëm”, nënvizon z. Prenga.

Për vendasit, shifrat më të 
ulëta argumentohen me faktin 
që përveç emigracionit, ndi-
kim ka dhënë edhe tendenca e 
atyre që jetojnë këtu që gjatë 
pushimeve të kërkojnë alter-
nativa të tjera jashtë vendit, 
falë edhe mundësive më të lira 
që ofrohen sot me fluturimet. 
Të njëjtën tendencë vëren 
edhe Fundim Gjepali.

“Për hir të së vërtetës, tur-
istët nga Kosova kanë qenë të 
pakët në numër dhe kjo pritej 
pas liberalizimit të vizave. Ata 
ishin të detyruar në një lloj 
forme të vinin tek ne, sepse 
nuk kishin alternativa të tjera. 
Tani do të udhëtojnë në desti-
nacione të reja dhe kjo nuk do 
të thotë se na kanë braktisur, 
por është një proces që vjen 
natyrshëm”, shprehet ai.

Zhvlerësimi i euro-s është 
një tjetër element që sado per-
iferik në një pjesë të agrotur-
izmeve sërish ka dhënë efek-
tet negative.

Në disa raste i ka bërë pa-
ketat disi më të shtrenjta si 
në menutë e ushqimit ashtu 
edhe në rezervimet nëpërmjet 
platformave si Booking diçka 
që për turistët në shumë raste 
krijon përshtypjen se biznesi 
po mundohet të përfitojë.

 
Agroturizmet 
besnikë të 
kuzhinës 
me identitet, por 
edhe pak rifreskim
Kuzhina që ofrohet në 

agroturizme dominohet krye-
sisht nga tradicionalja, si el-
ementi më domethënës dhe 
më i suksesshëm i tyre. Rec-
etat janë ato origjinale të zo-
nës, por duke i dhënë edhe një 
prekje nga shefat e kuzhinës 
që i bën edhe më të veçanta.

“Të huajt janë të uritur për 
produkte autentike. Ajo që 
servir është kuzhina e shtëpisë 
dhe e gjyshes, pra siç hamë ne 
në zonën e Shijakut me pjatat 
më të njohura, nga tava e 
dheut te byreku me qumësht, 
pula me qull apo bakllavaja.

Unë po mundohem gjith-
monë të rishkruaj recetat e 
vjetra, duke i përshtatur me 
qiellzën e klientit” shprehet 
mastershef Fundim Gjepali.

Të njëjtin mendim duket 
se ndan edhe mastershef Al-
tin Prenga, duke nënvizuar se 
një pjesë e mirë e shijeve që 
të huajt provojnë këtu janë të 
harruara prej tyre, si pjesë e 
bujqësisë intensive që ofro-
het në vendet me popullsi të 
madhe.

“Ne jemi gjithmonë në 
kërkim të gjërave të reja, 
por jemi shumë pro ndaj asaj 
çfarë kemi aktualisht. Ne 
jemi me idenë që duhet pasur 
rrënjë dhe identitet, por edhe 
pak inovacion në atë që ofro-
het. Janë elemente të vogla, 
duke përdorur ato që kemi, 
por gjithmonë duke mbajtur 
bazën dhe themelet e një ku-
zhine me identitet.

Për ta, çdo gjë që ju shkon 
në tavolinë janë të gjitha shije 
të harruara. Janë me shije au-
tentike dhe të prodhuara nga 
fermerë të vegjël.

Sot vendet me popullsi të 
madhe ushqehen nga bujqë-
sia intensive dhe kur shohin 
produkte ndoshta jo perfekte, 
por me identitet, japin përsh-
typje shumë të mira. E kanë 
shumë të vështirë të gjejnë 
diçka të tillë në vendet e tyre”, 
shprehet z. Prenga

politika zhvillimi

Ohri në rrezik nga ndërtimet e paligjshme dhe urbanizimi, 
UNESCO kërkon mbrojtje urgjente nga Shqipëria e 
Maqedonia e Veriut për ruajtjen e thesarit natyror

UNESCO, për të tretën herë, paralajmëron se rajoni i Ohrit është në rrezik nga ndërtimet e paligjshme, 
nga urbanizimi dhe planifikimi i papërshtatshëm. Nga Maqedonia e Veriut dhe Shqipëria kërkohen veprime 
urgjente për ruajtjen e këtij thesari natyror dhe kulturor, në mënyrë që të mos futet në Listën e Trashëgimisë 

Botërore në Rrezik

Misioni reaktiv i UNES-
CO-s në raportin e fundit për 
rajonin e Ohrit përsëri theksoi 
nevojën urgjente që autoritetet 
në Maqedoninë e Veriut të 
ndërmarrin hapa konkretë dhe 
vendimtarë për të mbrojtur pa-
suritë unike natyrore dhe kul-
turore të Ohrit.

Ky është raporti i tretë i 
UNESCO-s që thotë se ndërhy-
rjet e papërshtatshme, urban-
izimi, planifikimi hapësinor 
joadekuat dhe projektet in-
frastrukturore po shkaktojnë 
dëme të pariparueshme në 
rajonin e Ohrit, i cili mund 
të humbasë vlerën e tij të 
jashtëzakonshme universale, 
në një afat të shkurtër, ose të 
mesëm kohor.

Përballë kërcënimeve se-
rioze, Ohri mbetet nën vëzh-
gimin e vazhdueshëm të trupit 
të Kombeve të Bashkuara, 
i cili edhe këtë herë parala-
jmëroi se është e mundur që 
rajoni i Ohrit të futet në Listën 
e Trashëgimisë Botërore në 
Rrezik.

Radio Evropa e Lirë (REL) 
në tetor të këtij viti publikoi 
një artikull ku ambientalistët 
dhe banorët dëshmuan se në 
Liqenin e Ohrit depërtojnë 
ujëra nga gropat septike, tu-
aletet, fermat dhe deponitë, si 
dhe nga dhjetëra restorante, 
hotele dhe rezidenca private që 
nuk janë të lidhura me sistemin 
kolektor.

Në një përgjigje për REL-in, 
UNESCO theksoi se po e ndjek 
me kujdes situatën në Ohër, dhe 
se në korrik të vitit 2025, do të 
vendosë sërish nëse ky qytet do 
të futet në Listën e Trashëgi-
misë Botërore në Rrezik”.

UNESCO në raportin e ri, 
të publikuar këto ditë, ndër të 
tjera kërkon rishikimin e pla-
neve urbanistike për Ohrin 

dhe Strugën, ndalimin urgjent 
të ndërtimeve në Kënetën e 
Studençishtës, si dhe zgjidhjen 
e problemit të ndërtimeve pa 
leje që dëmtojnë karakterin au-
tentik të rajonit.

“Shteti, gjatë vitit të ka-
luar, jo vetëm që nuk zbatoi 
asnjë nga 15 rekomandimet e 
UNESCO-s, por, në katër prej 
tyre gjendja është akoma më 
e keqe”, thonë nga organizata 
qytetare “Front 21/42”, e cila 
prej dhjetë vjetësh monitoron 
gjendjen në rajonin e Ohrit.

Radio Evropa e Lirë kërkoi 
përgjigje nga autoritetet lokale 
të Ohrit, por deri në publikimin 
e këtij artikulli, nuk mori ko-
ment lidhur me raportin e ri 
të UNESCO-s, si dhe për re-
agimet e organizatave qytetare 
në vend që kërkojnë zbatimin 
urgjent të rekomandimeve, 
përfshirë ndërtimet e shumta 
pa leje.

Bazuar në të dhënat nga 
Komuna e Ohrit, të cilat REL-i 
i mori më parë, nga 1 janari 
i 2020-ës deri në shtator të 
viti 2024, inspektorët kanë 
evidentuar 120 ndërtime të 
paligjshme. Ndërsa, nga kor-
riku i vitit 2006 e në vazhdim, 
komuna ka evidentuar 869 
ndërtime të paligjshme.

Përndryshe, vetëm në terri-

torin e komunës së Ohrit janë 
dorëzuar 15.939 kërkesa për 
përcaktimin e statusit juridik 
të gjithsej 19.935 objekteve të 
ndërtuara pa leje, nga të cilat 
416 ndodhen në zonën e bregut 

të Liqenit të Ohrit, dhe 2.347 në 
territorin e Parkut Kombëtar të 
Galiçicës, sipas një dokumenti 
nga Komuna e Ohrit.

Kërkesat janë dorëzuar pas 
miratimit të Ligjit për legaliz-
imin e ndërtimeve pa leje nga 
viti 2011, me të cilin lejohej që 
ndërtimet pa leje të realizuara 
para këtij viti (2011) të legali-
zoheshin.

Por, nga organizata “Front 
21/42”, alarmojnë për raste të 
reja të ndërtimeve të paligjshme 

në territorin e Kënetës së 
Studeniçishtës, në Ohër, për të 
cilën është në fuqi vendimi për 
mbrojtje të përkohshme.

“Rasti ynë i fundit ilustron 
shumë qartë shkatërrimin e 

vlerave për shkak të moszba-
timit dhe shkeljes së ligjeve 
pikërisht nga institucionet, de-
tyra themelore e të cilave është 
t’i zbatojnë ato. Trashëgimia e 
vetme natyrore dhe kulturore në 
vend po shkatërrohet nga kor-
rupsioni dhe krimi i organizuar 
dhe është viktimë e mungesës 
së sundimit të ligjit”, thonë nga 
organizata “Front 21/42”.

Aktivistët për këtë rast 
kanë dorëzuar iniciativa për 
mbikëqyrje inspektimi në disa 

institucione përkatëse, por tho-
në se pavarësisht komunikimit 
gjashtëmujor me inspektorët 
shtetërorë dhe lokalë, nuk janë 
ndërmarrë masa efektive.

“Për shkak të mosveprimit 

të tyre, brenda kënetës është 
zhvilluar një kompleks urban, 
gjë që ka shkaktuar degradim 
të mëtejshëm të kësaj pike kyçe 
për biodiversitetin e Liqenit të 
Ohrit”, thonë nga organizata.

Masa edhe nga 
Shqipëria
Përgjegjësia për Rajonin e 

Ohrit nuk bie vetëm mbi Maqe-
doninë e Veriut. Detyrime ka 
edhe Shqipëria pasi një pjesë 

e Liqenit të Ohrit që gjendet 
në territorin shqiptar është nën 
mbrojtje që nga viti 2019.

Shqipëria, ndër të tjera, 
duhet të rishikojë Planin e 
përgjithshëm të Pogradecit, të 
parandalojë zhvillimin urban 
në bregdet, si dhe në zonën e 
ndjeshme të Drilonit.

“Është e nevojshme që të 
dyja vendet të hartojnë një 
vlerësim strategjik mjedisor 
që do të analizojë efektet ku-
mulative të aktiviteteve zhvil-
limore”, thekson UNESCO, 
duke shtuar se dialogu ndërm-
jet Maqedonisë së Veriut dhe 
Shqipërisë duhet të intensifi-
kohet – nga niveli më i lartë 
institucional deri në atë op-
eracional – për të siguruar një 
zbatim të suksesshëm të reko-
mandimeve.

Deri më 1 shkurt 2025, të 
dyja vendet janë të detyru-
ara të paraqesin një raport 
të përbashkët për progresin 
dhe masat e ndërmarra për 
mbrojtjen e rajonit.

“Është urgjentisht i 
nevojshëm një mobilizim i 
gjerë për të ruajtur vlerën e 
jashtëzakonshme universale 
të rajonit të Ohrit. Vendos-
ja në listën e Trashëgimisë 
Botërore në Rrezik mbetet një 
opsion nëse nuk merren masat 
e nevojshme”, paralajmëron 
UNESCO.

Ohri, një simbol i historisë 
së pasur dhe bukurisë naty-
rore, përballet me një sfidë që 
kërkon forca të bashkuara nga 
të dyja vendet dhe vendosmëri 
për të ruajtur trashëgiminë e tij 
për gjeneratat e ardhshme.

Zbatimi i rekomandimeve 
për kërcënimet ndaj Liqenit të 
Ohrit dhe Parkut Kombëtar të 
Galiçicës po shqyrtohet edhe 
nga Komiteti i Konventës së 
Bernës.

E ardhmja e turizmit në rajonin verior të Shqipërisë
Në Shqipëri, Ministria e Turizmit dhe Mjedisit ka përgatitur Strategjinë Kombëtare të Turizmit 2024-2030, e 
cila po konsultohet me ekspertë të fushës dhe komunitetet lokale. Siç njofton korrespondenti i Zërit të Amerikës, 
Pëllumb Sulo, pjesë e kësaj strategjie është edhe rajoni verior i vendit me pasuri të shumta natyrore, i cili, 

sipas ekspertëve, kërkon më shumë vëmendje për ruajtjen e vlerave të trashëgimisë kulturore dhe në veçanti, 
monumenteve të kulturës që po dëmtohen

Strategjia Kombëtare e Tur-
izmit 2024-2030, e hedhur për 
konsultim publik nga Ministria 
e Turizmit, e ndan Shqipërinë 
në 6 rajone turistike, mes të 
cilave edhe rajoni verior i 
brendshëm.

Drejtuesja e departamentit 
të turizmit në Universitetin e 
Shkodrës, Bresena Kopliku, 
thotë se përmes kësaj syno-
het zhvillimi i këtij rajoni, që 
vazhdon të ketë ritme më të 
ulëta zhvillimi në krahasim me 
pjesën tjetër të Shqipërisë.

“Shkodra në këtë strategji 
rezulton e ndarë në dy zona 
kryesore, në zonën e breg-
detit të Adriatikut dhe zonën 
e brendshme veriore. Zona e 
bregdetit të Adriatikut, e cila 
shfaqet me karakteristikat më 
tepër të një turizmi sezonal 
veror për turizmin e plazhit 
dhe të diellit, ndërsa zona e 
brendshme veriore e fokusuar 
kryesisht në pasuritë natyrore, 
në terrenin e larmishëm të 
Shqipërisë së Veriut, por edhe 
në aspektet e trashëgimisë kul-
turore”, tregon ajo.

Sipas profesoresh Koplikut 
është e nevojshme të përcak-
tohet qartë oferta turistike që 
rajoni verior i ofron turistëve 
dhe që ata nuk e gjejnë në zona 
të tjera.

“Mund të synojmë edhe 
aspekte të turizmit religjoz, 

të turizmit të trashëgimisë ko-
muniste e cila mbetet akoma e 
pa eksploruar, të nxjerrim më 
tepër përparësi nga turizmi i 

miqve dhe familjarëve, sido-
mos emigrantët që vijnë të viz-
itojnë familjet dhe qëndrojnë 
për një kohë të gjatë dhe që 
janë pjesë e flukseve turistike”, 
thotë ajo.

Vitet e fundit zona e Alpeve, 

me Valbonën, Thethin, Bogën, 
Razmën, Lëpushën dhe Ver-
moshin, është shndërruar në 
destinacion të rëndësishëm për 

turizmin, por ekspertja e plani-
fikimit urban, Eltjana Shkreli, 
paralajmëron se ndërhyrjet e 
pa kujdesshme në këtë zonë, 
duke mos ruajtur trashëgiminë, 
mund të rrezikojnë të ardhmen 
e turizmit.

“Gjithmonë turizmi ushtron 
presion në territor, ndaj duhet 
të kihet shumë kujdes. Në fakt, 
ne kemi zhvillu ekonominë në 

këto zona, por në anën tjetër 
kemi dëmtuar jashtëzakonisht 
shumë trashëgiminë kulturore. 
I referohem vendbanimeve 
malore, kemi ndërhy në territor 
pa kritere përsa i përket respek-
timit të materialeve, formave 

dhe dëmit që kemi bërë në pei-
sazh”, thotë ajo.

Pavarësisht vlerave turistike, 
thotë ekspertja Shkreli, zona e 
Alpeve po vuan nga fenomeni 
i shpopullimit, i cili, nëse nuk 
ndalet, sipas ekspertëve, mund 
t’a dëmtojë shumë shpejt tur-
izmin në këtë rajon me poten-
cial të jashtëzakonshëm për 
zhvillimin e turizmit malor.

“Thethi dhe Valbona tash-
më janë shndërruar në sipër-
marrje të fuqishme, por ata 
nuk janë banorë të përhershëm. 
Këto vendbanime ju shërbe-
jnë si mundësi për të zhvilluar 
ekonomitë e tyre, sipërmarrjet 
e tyre. Banorët largohen gjatë 
periudhës së dimrit dhe vijnë të 
qëndrojnë në Shkodër ku kanë 
banesat e dyta. Kjo, sepse i’u 
mungojnë shërbimet në zonën 
malore, ku kanë ndërtuar sipër-
marrjet e tyre”.

Për arkitektin Zef Çuni, asn-
jë strategji në fushën e turizmit 
nuk mund të ketë efekt nëse 

nuk arrin të frenojë dëmtimin 
e pasurive kulturore, të cilat 
vazhdojnë të jenë të rrezikuara 
dhe të pambrojtura edhe në një 
qytet si ai i Shkodrës.

“Nuk mund të ketë turizëm 
kulturor kur nuk ka monu-
mente të kulturës të restau-
ruara, të cilat fatkeqësisht po 
bien nga dita në ditë, njëra pas 
tjetrës. Jemi dëshmitarë që në 
Shkodër janë prishur objekte 
jashtëzakonisht me vlerë arki-
tektonike, monumente të kul-
turës, por edhe monumente 
historike, siç është shtëpia 
e Luigj Gurakuqit, Kafja e 
Madhe, shtëpia e Daut Boriçit, 
ajo e Hodo Sokolit, shtëpia e 
Pashko Vasës që po dëmtohet, 
shtëpia e shoqërisë “Bashki-
mi”, etj”, tregon ai.

Nevoja e restaurimit të kë-
tyre objekteve, mbrojtja dhe 
kthimi i tyre në destinacione të 
vizitueshme për turistët vendas 
dhe të huaj, sipas arkitektit Çuni, 
duhet të jetë përparësi e çdo strat-
egjie në fushën e turizmit.

Strategjia Kombëtare e 
Turizmit 2024-2030 synon që 
Shqipëria të shndërrohet në 
lider të turizmit në rajon. Ajo 
parashikon rritjen me 138% 
të netëqëndrimeve në 2030 si 
dhe rritjen me 4 herë të të ar-
dhurave në buxhetin e shtetit 
nga formalizimi i sektorit të 
turizmit.

Dhomë ekonomike Shqipëri-Kosovë, 
firmoset marrëveshja

Kryetarja e Bashkimit të 
Dhomave të Tregtisë dhe In-
dustrisë së Shqipërisë, Ines 
Muçostepa u prit nga kreu i 
Odës Ekonomike të Kosovës, 
Lulzim Rafuna dhe ambasadori 
i Shqipërisë në Kosovë, Petrit 

Malaj në takim zyrtar, me qël-
lim përmbushjen e deklaratës së 
objektivave të përbashkëta për 
themelimin e Dhomës Ekono-
mike Bilaterale Shqipëri-Kosovë, 
me vullnetin për rritje të bash-
këpunimit ekonomik dhe strat-

Bujqësia dhe sfida përballë ndryshimeve të klimës
Buletini Mujor Klimatik i 

Institutit të Gjeoshkencave, 
në edicionin e muajit Shtator 
2023, shkruan: Muaji shta-
tor, si një tejzgjatje e stinës së 
verës në vitet e fundit, edhe 
këtë vit nuk bëri përjashtim. 
Temperaturat e larta vijuan 

të ishin të pranishme. Muaji 
shtator 2023 rezultoi muaji më 
i ngrohtë në shkallë globale, 
me një vlerë prej 16.38°C ose 
+0.93°C më të lartë se mesa-
tarja e periudhës 1991-2020. 
Edicioni i muajit Tetor, thek-
son: Nga pikëpamja agrome-
teorologjike, muaji tetor 2023 
ishte më shumë një vijimësi e 
muajit shtator. Në seksionin 
Agrometeorologji, Buletini i 
muajit dhjetor veren: Muaji 

dhjetor 2023 shënoi në pjesën 
më të madhe të vendit   mba-
rimin e periudhës së vegjeta-
cionit, për shkak të uljes së 
temperaturave nën 10°C.

Pra, në mes të dhjetorit, 
më në fund erdhi vjeshta - 
thuhet në një koment të këtij 

instituti.
Ndryshimet klimatike po e 

modifikojnë marrëdhënien e 
njeriut me natyrën. Shqipëria 
është në hartën e vendeve ku 
këto ndryshime janë të duk-
shme. Sistemi i reshjeve ka 
ndryshuar, vera është më e 
thatë, më e nxehtë dhe më e 
gjatë, ndërsa dimri më i butë. 
Ka një debat ende të pashter-
uar mbi shkaktarët e ndry-
shimit të klimës dhe ngrohjes 

së planetit, por sfida më e 
madhe sot është përshtatja 
me këto kushte të reja. Në një 
cikël artikujsh po trajtojmë 
situatën në disa sektorë që 
ndikohen drejtëpërdrejtë nga 
ndryshimet e klimës. Në ar-
tikullin e mëposhtëm trajto-
het sektori bujqësisë, si më i 
ndjeshmi dhe më i rrezikuari 
nga ndryshimet e klimës.

Shkaqet dhe pasojat 
e ndryshimeve 
klimatike
Pse duhet të veprojmë tani? 

Ndryshimi i klimës është tash-
më një realitet. Ndryshimet 
klimatike janë çështja përcak-
tuese e kohës sonë dhe ne jemi 
në një moment përcaktues. 
Nga ndryshimi i modeleve të 
motit që kërcënojnë prodhimin 
e ushqimit, tek rritja e nivelit 
të detit që rrisin rrezikun e 
përmbytjeve katastrofike, ndi-
kimet e ndryshimeve klimatike 
janë në shtrirje globale dhe në 
shkallë të paprecedentë. Ak-
tivitetet e përditshme njerë-
zore maksimizojnë efektin 
serë, duke bërë që tempera-
tura e planetit të rritet edhe 
më shumë. Ndryshimet klima-
tike destabilizojnë ekuilibrin 
e temperaturës së Tokës dhe 
kanë efekte të gjera mbi qeniet 
njerëzore dhe mjedisin.

egjik ndërmjet dy vendeve.
Palët ranë dakord për të gjithë 

hapat e mëtejshëm për funksion-
alizimin e Dhomës Ekonomike 
Bilaterale Shqipëri–Kosovë.

Dhoma Ekonomike Bilaterale 
Shqipëri–Kosovë do t’i shërbejë 
interesave të biznesit Shqipëri-
Kosovë dhe do t’i propozojë 
qeverive të vendeve tona 
shqetësimet e komunitetit të bi-
znesit nga të dyja vendet, në për-
puthje me objektivat e deklaratës 
së përbashkët për themelimin e 
Dhomës Ekonomike Bilaterale 
Shqipëri–Kosovë, e nënshkruar 
në mbledhjen e dy qeverive, më 
26.11.2018, në Pejë.

Ky është një hap i madh 
drejt thellimit të bashkëpunimit 
ekonomik Shqipëri-Kosovë dhe 
zbatimit të deklaratës së objekti-
vave të përbashkëta për theme-
limin e Dhomës Ekonomike  
Bilaterale Shqipëri–Kosovë.

Çmimi i vajit të ullirit arrin rekord, 
shkon deri në 1100 lekë/litër, pritet 
të shkojë deri në 1500 lekë

Çmimi i shitjes së vajit të 
ullirit sivjet arrin në nivele 
rekord. Në fabrikat e për-
punimit çmimi i shitjes së va-
jit të paambalazhuar, varion 
nga 700, 800 deri 1,100 lekë 
për litër. Vjet vaji i paambala-
zhuar u shit me çmim nga 700 
deri 800 lekë për litër.

Krahasuar me vjet çmimi i 
shitjes është rritur 38%. Për-
punuesit thonë se edhe çmimi 
i vajit të ambalazhuar pritet 
të rritet, të shkojë deri në 15 
euro për litër.

Përpunuesit kryesorë po-
hojnë se sivjet shtrenjtimi i 
çmimit ka ardhur nga rritja e 
kostos së prodhimit për shkak 

të dyfishimit të pagesave për 
vjelësit e ullirit dhe nga eks-
tremitetet e motit, që sollën 
rënie të rendimentit.

Silvana Subashi e fabrikës 
së përpunimit “Subashi” thotë 
se ndonëse sasia e prodhimit 
të ullinjve është më e lartë se 
vjet, rendimenti i prodhimit 
për shkak të thatësirës është 
shumë i ulët. Sipas saj, përf-
shirë edhe dyfishimin e pag-
esave për vjelësit, këta janë 
faktorët kryesorë që çuan siv-
jet koston e prodhimit të vajit 
të ullirit deri në 940 lekë për 
litër dhe të shitjes 1,100 lekë 
për litër.

“Dyfishimi i tarifave të 
krahut të punës është faktori 
kryesor që sivjet shtrenjtoi së 
tepërmi koston e prodhimit të 
vajit të ullirit. Nëse vjet pag-
esat për vjelësit ishin 200 lekë 
për shkundjen e 1 kg ulliri, 
këtë vit vjelësit janë paguar 
400 lekë, pasi është e pamun-
dur të gjesh punonjës. Tarifa 
e shkundjes së ullirit 400 lekë 
për kg është tepër e lartë.

Një tjetër faktor që ka ndi-
kuar te shtrenjtimi i kostos 
prodhuese është rënia drastike 
e rendimentit të prodhimit. 
Nëse vjet për kultura që rendi-
menti i prodhimit ishte nga 15 
deri 17 litra vaj ulliri për 1 kv 

ullinj, sivjet ka arritur 10 deri 
12 litra. Rënia e rendimentit 
është drastike.

Për shkak të këtyre fak-
torëve kryesorë, dukë përf-
shirë edhe shpenzimet për 
mirëmbajtjen dhe shërbimin 
e ullirit, kostoja e prodhimit 
të vajit të ullirit llogaritet 940 
lekë për litër. Ndërsa çmimi i 
shitjes së vajit do të jetë 1,100 
lekë për litër. Te shtrenjtimi 
i çmimit të shitjes, përveç 
heqjes së skemës së TVSH-
së po ndikon edhe shtimi i 
sasisë së vajit të papërpunuar 
që grumbullohet nga grosistët 
italianë”, tha ajo.

Edhe Kastrijot Çuadari një 
ndër grumbulluesit dhe për-
punuesit kryesorë në Berat tha 
sivjet pavarësisht se prodhimi 
i ullinjve është më i lartë kra-
hasuar me vjet, konstatohet se 
rendimenti i prodhimit është 
në rënie.

“Faktorët kryesorë që kanë 
ndikuar te rënia e rendimentit 
është thatësira e lartë e muajit 
gusht, e cila thau pemët dhe 
lagështira e lartë në muajin 
shtator që shkaktoi fryrje të 
frutit të ullirit”, thotë ai.

Në vitin 2022 kur sasia e 
prodhimit ishte e lartë, nga 
fermerët vaji i ullirit u shit nën 
koston e prodhimit me çmime 
350 deri 400 lekë për litër.

Për 2022, rendimenti i pro-
dhimit për rrënjë ulliri, sipas 
të dhënave të INSTAT ishte 
17,2 kg. Krahasuar me 2021, 
rendimenti për rrënjë u shtua 
me 37%. Në 2022 shtim pati 
edhe te numri i rrënjëve të ul-
lirit. Në raport me 2021, numri 
i rrënjëve të ullirit u rrit rreth 
2%.

Ndërsa për 2023, mungesa 
e prodhimit dyfishoi çmimin 
e shitjes së vajit të ullirit kra-
hasuar me 2022. Nga fermeri 
vaji i ullirit u tregtua me çmim 
700 deri 800 lekë për litër. Sh-
trenjtimi i çmimit erdhi nga 
rënia e prodhimit 30 deri 70% 
krahasuar me vjet. Vjet pati 
edhe shtim të sasisë së vajit 
të ullirit që u eksportua, krye-
sisht në Itali.

Për 2023, rendimenti i pro-
dhimit për rrënjë ulliri, sipas të 
dhënave të INSTAT ishte 12,4 
kg. Krahasuar me 2022, ren-
dimenti për rrënjë ra 30%. Në 
2023 shtim pati edhe te numri 
i rrënjëve të ullirit. Në raport 
me 2022, numri i rrënjëve të 
ullirit u rrit rreth 1%.

BE i ofroi Shqipërisë mbi 500 milionë 
euro ndihmë financiare vetëm 
në 2021-2024

Bashkimi Europian është 
ofruesi më i madh i ndihmës fi-

nanciare për Shqipërinë. Ndër-
sa deklaron këtë fakt, shërbimi 
i publikimeve të Unionit kujton 
se vetëm në vitet 2021–2024 
Shqipëria ka përfituar mbi 500 
milionë euro ndihmë finan-
ciare dhe teknike në kuadër të 
IPA III.

Publikimi i përditësuar i 
fillimit të dhjetorit tregon se 

ndihma në formë granti i pak-
thyeshëm i takon Paketës së 
mbështetjes për energjinë dhe 
saktësisht 80 milionë euro. 
Mbi 30 milionë euro kanë qenë 
mbështetje për përmirësimin e 
mbrojtjes së mjedisit dhe zhvil-
limin e ekonomisë qarkulluese, 

gjithëpërfshirëse dhe gjinore 
si dhe rritjes së gjelbër të qën-
drueshme në Shqipëri.

Brenda të njëjtës mbështetje 
Bashkimi Europian saktëson 
fondin prej 115 milionë euro 
për rehabilitimin, ndërtimin e 
shkollave dhe objekteve kul-
turore pas tërmetit të 2019-s. 
Ndërkohë Plani Ekonomik 
i Investimeve për Ballkanin 
Perëndimor identifikon 10 in-
vestime kryesore në transpor-
tin e qëndrueshëm, energjinë 
e pastër, mjedisin, klimën, të 
ardhmen dixhitale, kapitalin 
njerëzor dhe sektorin privat. 
Qëllimi ishte mbështetja e 
tranzicionit të gjelbër dixhital 
si dhe sjellja e rajonit më pranë 
tregut të përbashkët të BE-së. 

Për projektet në Shqipëri, 
Bashkimi Europian sjell në vë-
mendje se që nga viti 2020 ka 
mobilizuar 1,4 miliardë euro, 
falë 600 milionë eurove grante 
po prej tij. Fondet mblidhen 
përmes instrumenteve të tillë 
si korniza e Investimeve për 
Ballkanin Perëndimor.

Bilanci i këtyre shifrave 
po sipas BE-së është aktu-
alisht ndërtimi së bashku i 
kapaciteteve të gjenerimit të 
energjisë së rinovueshme 713 
MW, instalimi i 185 linjave 
hekurudhore të rehabilituara, 
shërbime të përmirësuar uji 
dhe kanalizimesh për mbi 975 
mijë banorë etj.

Lonely Planet: Në Shqipëri ndodhet parku i parë 
kombëtar në Europë kushtuar një lumi ‘të egër’
Platforma e njohur e udhëtimit Lonely Planet, ka shkruar për shpalljen e lumit Vjosa si park 

kombëtar, duke vlerësuar punën e palodhur të ambjentalistëve për të bindur autoritetet shqiptare

Platforma e njohur e ud-
hëtimit Lonely Planet, ka 
shkruar për shpalljen e lumit 
Vjosa si park kombëtar, duke 
vlerësuar punën e palodhur të 
ambjentalistëve për të bindur 
autoritetet shqiptare.

Shqipëria, ku prezenca tur-
istike pothuajse u dyfishua vi-
tin e kaluar në krahasim me atë 
të mëparshëm, prej disa kohësh 
ka pasur një forcë të shtuar: një 
nga lumenjtë e saj është shpal-
lur park kombëtar.

Puna e palodhshme e ambi-
entalistëve ka bindur përfundi-
misht autoritetet shqiptare, që të 
vënë nën mbrojtje lumin Vjosa, 
i cili buron në veriperëndim të 
Greqisë, kalon nëpër Shqipëri 
dhe derdhet në det në Vlorë.

Kjo rrugë ujore 270 km 
e gjatë, vërtet e egër me një 
rrymë të vrullshme – gjë e 
rrallë në Europë – është gati të 
mirëpresë vizitorët në kërkim 
të aventurës, duke përfshirë 
ecje, kamping, rafting dhe ak-
tivitete të tjera.

Mbi 1110 lloje shtazore 
dhe bimore jetojnë në ujërat e 
Vjosës dhe në territorin, që për-
shkohet nga lumi. Atje ndod-
hen dy specie bimore dhe 13 
kafshë të rrezikuara: kategoria 
e fundit përfshin rrëqebullin 
ballkanik (prej të cilit thuhet se 

kanë mbetur vetëm 15 ekzem-
plarë), vidrën dhe shqiponjën 
egjiptiane.

Krijimi i parkut të ri përfaqë-
son një rezultat të madh për sek-
torin e turizmit shqiptar: vendi 
fiton prestigj dhe atraktivitet 
dhe udhëtarët e vëmendshëm 
ndaj çështjeve mjedisore kanë 
një destinacion të ri të përshtat-
ur sipas dëshirave të tyre.

Për të zbuluar Vjosën, udhë-
toni përgjatë autostradës SH4 nga 
qyteti jugor i Sarandës, në breg-
detin Jon të Shqipërisë së Jugut, 
në qytetet e Tepelenës dhe Me-
maliajt, një rrugë që kalon nëpër 
peizazhe të mrekullueshme.

Vendet më të mira 
për të parë parkun 
e ri kombëtar 
të lumit Vjosa
Vjosa konsiderohet nga 

shumëkush si “lumi i fundit i 
egër në Europë”, ku i egër do 

të thotë pa argjinatura dhe diga 
përgjatë gjithë rrjedhës së tij.

Një nga mënyrat më të mira 

për të vlerësuar plotësisht fuqi-
në e Vjosës është të bëni rafting 
në ujërat e saj. Lonely Planet 

rekomandon të merrni pjesë në 
një turne aventure, që niset nga 
qyteti i Përmetit; kohëzgjatja 
mund të ndryshojë nga dy orë 

në disa ditë, në varësi të pref-
erencave të pjesmarrësve.

Atyre që nuk u pëlqejnë 
shumë aktivitetet, mund të ek-
splorojnë Përmetin, një nga 
vendet më të gjelbra dhe më 
të ruajtura në të gjithë vendin 
(i njohur si “Qyteti i Luleve”). 
Relaksohuni në banjat termale 
në Bënjë ose shijoni ushqimet 
dhe verërat e shijshme, që 
gjenden vetëm në këtë zonë të 
Shqipërisë.

Nëse doni të bëni një foto 
perfekte të Vjosës, shkoni 
në kthesën e lumit, që është 
gjysmë ore me makinë nga 
Përmeti. Me peizazhe përral-
lore malore, ky vend do t’ju 
lërë pa fjalë në çdo kohë të vi-
tit që vendosni ta vizitoni.

Një tjetër destinacion, që 
vlen të merret në konsideratë 
është qyteti i vogël i Tepele-
nës, i cili ndodhet në Vjosë. Në 
breg të lumit ka disa kafene dhe 
restorante, ideale për t’u çlodhur 
dhe për të shijuar pamjen duke 
pirë një pije ose duke darkuar 
me ushqim të shkëlqyer.

Jashtë Tepelenës ka disa 
burime natyrore në shkëmbinj 
me ujë të pijshëm të freskët. 
Për të parë lumin nga afër 
mund të ecni edhe nëpër urën 
e Ali Pashës.

Stacionet e plazhit për vitin 2025, më 20 dhjetor afati 
i fundit për bizneset për të aplikuar

Ministrja e Turizmit dhe 
Mjedisit, Mirela Kumbaro u 
bëri thirrje të gjithë subjekteve 
private që disponojnë struktura 
akomoduese pranë bregdetit, 
që të aplikojnë në E-Albania 
deri në datën 20 dhjetor.

Nëpërmjet një postimi në 
rrjetet sociale Kumbaro bëri të 
ditur se “20 Dhjetori do të jetë 
afati i fundit i aplikimeve në E-
Albania për të gjitha subjektet 
private që disponojnë struktura 
akomoduese pranë bregdetit, 
të certifikuara nga MTM të 
cilat dëshirojnë të menaxhojnë 
stacione plazhi gjatë sezonit 
veror 2025.”

Aplikimi do të kryhet sipas 
kritereve të reja ligjore, ku pla-
zhet do të mund të merren nën 
administrim të përkohshëm 
vetëm nga hotelet e vijës së 
parë ose në afërsi.

Të gjitha subjektet e intere-
suara mund të kryejnë apli-
kimin e tyre në portalin e-Al-
bania duke kërkuar shërbimin 
“Aplikim për ushtrimin e vep-
rimtarisë së stacion plazhi”.

Hartat e plazheve u mirat-
uan në fillim të muajit nëntor 
gjatë mbledhjes së Komitetit 
të Menaxhimit të Sezonit Tur-
istik, ndërsa me rregulloren 
e re lirohen rreth 675 parcela 
plazhesh.

Aplikimi
Agjencia Kombëtarë e 

Shoqërisë së Informacionit 
(AKSHI) njoftoi më 20 nëntor 
2024 se janë hapur për bizne-
set e interesuara aplikimet të 
cilat do të qëndronin të hapura 
30 ditë.

Sipas AKSHI-t, për të pes-
tin vit radhazi, subjekteve u 

krijohet mundësia të dërgojnë 
online kërkesën për marrjen në 
përdorim të hapësirës së plazhit 
gjatë sezonit turistik, të cilën e 
trajton Agjencia Kombëtare 
e Bregdetit, sipas prioriteteve 
dhe kushteve të përcaktuara.

Në bazë të Vendimit të 
Qeverisë të miratuar pak javë 
më parë, u miratua rregullorja 
për kushtet dhe kriteret për 
përdorimin e hapësirës së pla-
zheve nga subjektet private. 
Përparësi për stacione plazhi 
do të kenë vetëm strukturat 
akomoduese, pra hotelet e vijës 
së parë të bregdetit, si dhe ato 
që ndodhen afër saj.

Edhe pse duket si një pro-
cedurë e gjatë, aplikimi on-
line për fazën e parë zgjat 
vetëm një minutë dhe çdo 
njoftim për të kaluar nga një 
hap në tjetrin i mbërrin sub-
jektit aplikues elektronikisht 
në e-Albania.

Shërbimin elektronik 
“Kërkesë për ushtrimin e vep-

rimtarisë si stacion plazhi”, për-
doruesit e aksesojnë si biznes, 
duke plotësuar kërkesën sipas 
formatit standard. Përzgjidhet 
një nga numrat identifikues të 
stacionit të plazhit, sipas hartës 
digjitale të hapësirave të lejuara 

dhe ngarkohet dokumentacioni 
i nevojshëm, si:

- Plani i operimit për ush-
trimin e veprimtarisë si stacion 
plazhi dhe strukturë shërbimi;

- Foto të jashtme të qarta të 
strukturës akomoduese, të cilat 
të identifikojnë strukturën ako-
moduese para/ në afërsi në ra-
port me hapësirën e plazhit;

- Foto të qarta të hapësirës 
së plazhit (stacionit të plazhit) 
për të cilën po aplikohet

Pas kalimit me sukses të 
fazës së parë, aplikuesi së 
bashku me AKB-në dhe njës-
inë vendore njoftohen elek-
tronikisht nëpërmjet portalit e-
Albania, për hapjen e fazës së 
dytë , ku kërkohet plotësimi me 
dokumente specifike, shumë të 

rëndësishme për finalizimin 
me sukses të aplikimit:

- Plan-vendosja përkatëse 
e stacionit të plazhit, ku speci-
fikohet numri i çadrave, duke 
mbajtur në konsideratë dis-
tancat e parashikuara në këtë 

rregullore dhe sipërfaqen 
konkrete;

- Mandatpagesa vjetore e 
sipërfaqes së stacionit të pla-
zhit nga ana e Njësisë së

Vetëqeverisjes Vendore, si 
palë përfituese, sipas tarifave 
vendore në fuqi;

- Vërtetimi i shlyerjes së 
të gjithë detyrimeve tatimore 
qendrore dhe vendore.

Me përfundimin me sukses 
edhe të fazës së dytë, sipas 
AKSHI miratohet kërkesa për 
ushtrimin e veprimtarisë si sta-
cion plazhi, konfirmim ky që i 
shkon aplikuesit nëpërmjet e-
Albania për t’u përmbyllur me 
nënshkrimin e kontratës nga 1 
deri 5-vjeçare dhe lëshimin e 
certifikatën përkatëse.

“Ka shije dashurie” - Mediat botërore 
promovojnë qumështin e gomaricës 
nga jugu i Shqipërisë

“Qumështi i gomaricës ka shije dashurie,” thotë fermerja gjirokastrite 
Fatiko Basha për rrjetin AFP, teksa bashkë me të tjerë në zonë thonë se mezi 

përballojnë rritjen e kërkesës, si për qumështin dhe djathin e tij.

Bashkëshorti i saj Veiz e 
përshkruan qumështin si flori i 
bardhë, i cili përdoret si në ush-
qim dhe në kozmetikë.

Çifti përdorin tashmë 
qumështin e gomaricës për të 
bërë djathtë, gjizë dhe hirrë, 
por duhet të blejnë qumësht 
edhe nga fermerët fqinjë për të 
përballuar kërkesën.

Legjendat thonë se dhe Kleo-
patra bënte banjë në qumësht 
gomarice për të garantuar buku-
rinë dhe rininë e saj.

Por megjithëse dikush 
thotë se këto janë legjenda, 
Fatiko insiston se produkti i 
saj “shëron fëmijët nga i ftohti 
dhe është një kurë natyrale 
për problemet e rrugëve respi-
ratore, alergjitë dhe forcon 
sistemin imunitar”.

Ajo shihet që pastron sisët 
e një nëne gomaricë dhe e 

përkëdhel për të tentuar te 
nxjerrë qumështin, ndërsa 
këlyshi i saj Xhoia që duhet të 
merrte qumështin e shikon me 
habi.

Fermerët thonë se që të 
marrësh qumesht nga gomarica 

duhet shumë dashuri, ndërsa 
cikli i prodhimit të qumështit 
të nënave nis kur këlyshi i tyre 
është rreth tre muajsh.

Dyshja Basha thonë se 
qumështi i gomaricës u bë i 
njohur gjatë sëmundjes Covid, 
dhe ata vendosën të sillnin 
gomerët në fermë, dhe më pas 
t’i shisnin në Shqipëri, Maqe-
doni e malin e Zi.

Ata kanë tani 30 gomarica 
e katër meshkuj që ushqehen 
në kullotat e rrëzë-maleve të 
Gjirokastrës.

Nga një gomaricë pritet 
vetëm gjysmë litër qumësht 
në ditë por më pas ‘floriri i 
bardhë’ shitet për 50 deri 
në 60 euro litri, ndërsa 
djathi me shume se 1000 
euro kilogrami.

“Kemi dhe kërkesa për 
djathë gomarice, që është i 

vështirë për t’u përgatitur”, 
thotë bija e çiftit Xhiko Basha, 
e cila përgatit djathë gomarice 
për një restorant vendas në 
shtëpinë e saj pranë fshatit La-
zarat, shkruan mes te tjerash 
rrjeti AFP.

Pamja e qiellit gjatë 
muajit janar  2025
Më 3, 4 janar - Dushi me-

teorësh kuadrantidësh. Quad-
rantids është një shi mbi me-

sataren, me deri në 40 meteorë 
në orë në kulmin e tij. Mendo-
het se prodhohet nga kokrrat 
e pluhurit të lënë pas nga një 
kometë e zhdukur e njohur si 
2003 EH1, e cila u zbulua në 
vitin 2003. Dushi fillon çdo 
vit nga 1-5 janari. Kulmin 
e ka këtë vit natën e datës 3 
dhe mëngjesin e datës 4 janar. 
Gjysmëhëna do të perëndojë 
herët në mbrëmje, duke lënë 
qiej të errët për atë që duhet 
të jetë një shfaqje e shkëlqyer. 
Shikimi më i mirë do të jetë 
nga një vend i errët pas mes-
nate. Meteorët do të rrezatojnë 
nga yjësia e Çizmes, por mund 
të shfaqen kudo në qiell. 

Më 10 janar - Venusi në 
zgjatimin më të madh lindor. 
Planeti Venus arrin zgjatjen 
më të madhe lindore prej 47.2 
gradë nga Dielli. Kjo është koha 
më e mirë për të parë Venusin 
pasi ajo do të jetë në pikën e 
saj më të lartë mbi horizont në 
qiellin e mbrëmjes. Kërkoni 
planetin e ndritshëm në qiellin 
perëndimor pas perëndimit të 
diellit. 

Më 13 janar - Hëna e plotë. 
Hëna do të jetë e vendosur në 
anën e kundërt të Tokës nga 
Dielli dhe faqja e saj do të jetë 
plotësisht e ndriçuar. Kjo fazë 
do të ndodhë në orën 23:26 
UTC. Kjo hënë e plotë njihej 
nga fiset e hershme vendase 
amerikane si Hëna e Ujkut, 
sepse kjo ishte koha e vitit kur 
tufat e ujqërve të uritur ulëri-
nin jashtë kampeve të tyre. Kjo 
hënë ka qenë e njohur edhe si 
Hëna e Vjetër dhe Hëna Pas 
Krishtlindjeve. 

Më 16 janar - Marsi në 
opozitë. Planeti i kuq do të 
jetë në afrimin më të afërt me 
Tokën dhe faqja e tij do të 
ndriçohet plotësisht nga Dielli. 

Do të jetë më i ndritshëm se në 
çdo kohë tjetër të vitit dhe do 
të jetë e dukshme gjatë gjithë 
natës. Kjo është koha më e 
mirë për të parë dhe fotogra-
fuar Marsin. Një teleskop me 
madhësi mesatare do t'ju lejojë 
të shihni disa nga detajet e er-
rëta në sipërfaqen portokalli të 
planetit. 

Më 29 janar - Hëna e re. 
Hëna do të vendoset në të 
njëjtën anë të Tokës me Diellin 
dhe nuk do të jetë e dukshme 
në qiellin e natës. Kjo fazë do 
të ndodhë në orën 13:35 UTC. 
Kjo është koha më e mirë e 

muajit për të vëzhguar objek-
te të zbehta si galaktikat dhe 
grupimet e yjeve, sepse nuk ka 
dritë të hënës që të ndërhyjë. 

Parashikimi i motit 
për muajin janar 2025 
Muaji janar në Tiranë, do të 

ndikohet nga klima bregdetare 
mesdhetare. Moti në Shqipëri 
në janar është shumë i ftohtë 
me temperatura ndërmjet 3°C 
dhe 10°C,Në përgjithësi, tem-
peratura mesatare në Tiranë në 
fillim të janarit do të jetë 13,7 
°C. Ndërsa muaji ecën, temper-
aturat priren të ulen ndjeshëm, 

duke arritur një mesatare prej 
9,9 °C deri në fund të janarit. 

Temperaturat e larta ditore 
do të jenërreth 11°C, rrallë do 
të bien nën 7°C ose të kalojnë 
16°C. Temperatura më e ulët 
mesatare e lartë ditore do të 
jetë11°C më 15 janar. 

Temperaturat e ulëta ditore 
do të jenë rreth 1°C, rrallë do 
të bien nën -5°C ose të kalojnë 
6°C. Temperatura më e ulët 
mesatare ditore do të jetë 0°C 
më 4 janar. 

Për referencë, më 2 gusht, 
dita më e nxehtë e vitit, tem-

peraturat në Tiranë, variojnë 

zakonisht nga 18°C deri në 
32°C, ndërsa në 4 janar, dita 
më e ftohtë e vitit, ato variojnë 
nga 0°C deri në 11°C.

Zhvillimi i reve
Muaji anar në Tiranë, do të 

përjetojë në thelb mbulim të 
vazhdueshëm me re, me përq-
indjen e kohës që qielli do të 
jetë me vranësira ose kryesisht 
vranësira mbetet rreth 51% 
gjatë gjithë muajit. Mundësia 
më e ulët e kushteve me vra-
nësira ose kryesisht vranësira 
është 50% më 2 janar. 

Dita më e kthjellët e mua-
jit është 2 janari, me kushte të 

kthjellëta, kryesisht të kthjellë-
ta ose pjesërisht me vranësira 
në 50% të rasteve. 

Për referencë, më 6 dhjetor, 
dita më me vranësira të vitit, 
mundësia e kushteve me vra-
nësira ose kryesisht vranësira 
është 55%, ndërsa më 20 kor-
rik, dita më e kthjellët e vitit, 
mundësia për qiell të kthjellët, 
kryesisht të kthjellët ose pjesër-
isht me vranësira. është 91%. 

Zgjatja e Ditës
Gjatë muajit janar në Tiranë, 

zgjatja e ditës do të rritet. Nga 
fillimi deri në fund të muajit, 
kohëzgjatja e ditës rritet me 
46 minuta, duke nënkuptuar 
një rritje mesatare ditore prej 
1 minutë e 33 sekonda dhe një 
rritje javore prej 10 minuta e 
48 sekonda. 

Dita më e shkurtër e muajit 
do të jetë 1 janari me 9 orë e 15 
minuta ditë dhe dita më e gjatë 
do të jetë 31 janari me 10 orë e 
1 minutë ditë. 

Agimi më i vonëi muajit në 
Tiranë, do të jetë në orën 7:06 
e mëngjesit të 4 janarit dhe 
lindja më e hershme do të jetë 
13 minuta më herët në orën 

6:53 të mëngjesit të 31 janarit. 
Perëndimi më i hershëm i di-
ellit do të jetë në orën 16:21 
më 1 janar dhe perëndimi më 
i vonshëm i diellit do të jetë 33 
minuta më vonë në 16:55 më 
31 janar. 

Për referencë, më 21 qer-
shor, dita më e gjatë e vitit, 
Dielli lind në orën 5:07 të 
mëngjesit dhe perëndon 15 orë 
dhe 10 minuta më vonë, në orën 
20:17, ndërsa më 22 dhjetor, 
dita më e shkurtër e vitit, dielli 
lind në orën 7:03 të mëngjesit 
dhe perëndon 9 orë e 11 minuta 
më vonë, në orën 16:14. 

Reshjet
Në Shqipëri mund të presësh 

reshje shiu afërsisht në gjysmën 
e muajit janar. Ne presim afër-

sisht 8 deri në 15 ditë me shi. 
Në Tiranë, mundësia për një 

ditë të lagësht gjatë janarit 
është në thelb konstante, duke 
mbetur rreth 28% gjatë gjithë 
kohës. 

Për referencë, mundësia më 
e lartë ditore e vitit për një ditë 
të lagësht është 36% më 4 dh-
jetor dhe shansi më i ulët është 
10% më 6 korrik. 

Gjatë muajit janar në Tira-
në, mundësia e një dite vetëm 
me shi mbetet në thelb kon-
stante 27% gjatë gjithë kohës, 
mundësia e një dite me borë 
dhe shi të përzier mbetet në 
thelb 1% konstante gjatë gjithë 
kohës dhe mundësia e një 
dite me vetëm bora mbetet në 
thelb konstante 0% gjatë gjithë 
kohës. 

Mesatarja e akumulimit të 
reshjeve 31-ditore gjatë janarit 

në Tiranë do të mbetet në thelb 
konstante duke mbetur rreth 

70 milimetra, kur rrallë i kalon 
133 milimetra ose bie nën 10 
milimetra. Akumulimi mesatar 
më i ulët 31-ditor do të jetë 68 
milimetra më 20 janar. 

Gjatë muajit Janar në Ti-
ranë parashikohen të bien 67.6 
mm shi në 44.0 orë dhe 0.2 cm 
dëborë në 2 orë; ndërsa në Ko-
rçë parashikohen të bien rreth 
22.2 mm shi në 34 orë;13.5 cm 
dëborë në 26. 5 orë dhe 1.7 mm 
akull në 6.5 orë (Shih Tabelat)

Lagështia e Ajrit
Lagështia më e përshtat-

shme kur njerëzit ndihen më 
mirë ështënë një lagështi rela-
tive prej 45 përqind. Niveli i 
duhur i lagështisë bazohet në 
pikën e vesës, pasi ajo përcak-
ton nëse djersa do të avullojë 
nga lëkura, duke ftohur kështu 
trupin. Pikat e poshtme të vesës 
ndihen më të thata dhe pikat 
më të larta të vesës ndihen më 
të lagësht. Ndryshe nga tem-
peratura, e cila zakonisht ndry-
shon ndjeshëm midis natës dhe 
ditës, pika e vesës ka tendencë 
të ndryshojë më ngadalë, kësh-
tu që ndërsa temperatura mund 
të bjerë natën, një ditë me za-
gushi zakonisht pasohet nga 
një natë me zagushi. 

Mundësia që një ditë e cak-
tuar të jetë me zagushi në Tira-
në do të jetë në thelb konstante 
gjatë janarit, duke mbetur rreth 
0% gjatë gjithë kohës. 

Për referencë, më 6 gusht, 
dita më me zagushi e vitit, ka 
kushte zagushie në 35% të ras-
teve, ndërsa në 16 dhjetor, dita 
me më pak zagushi e vitit, ka 
kushte zagushie në 0% të ras-
teve. 

HumIndex është një 
tregues tjetër i rëndësishëm, i 
cili tregon shkallën e komod-
itetit ose shqetësimit të bazuar 
në kombinimin e temperaturës 
dhe lagështisë së ajrit. Humin-
dex relativ do të variojë nga 3 

(pak ose aspak siklet) në 6 (pak 
ose aspak shqetësim) gjatë një 
janari tipik. Pika e vesës është 
shpesh një nga matësit më të 
mirë se sa të rehatshme janë 
kushtet e motit për një udhëtar. 
Kur udhëtoni për në Tiranë, 
duhet të mbani parasysh se 
pika e poshtme e vesës ndjehet 
më e thatë dhe pika më e lartë 
e vesës ndihet më e lagësht. 
Gjatë janarit pika e vesës do të 
jetë rreth 3 (pak e thatë për disa 
njerëz). Vlera e HumIndex për 
Tiranën do të jetë 12, që do të 
thotë se mund të ndjeni pak ose 
aspak shqetësim. 

Era
Këtu jepen vlerat mesatare 

të erës në një zonë të gjerë 
(shpejtësia dhe drejtimi) në 10 

metra mbi tokë. Era e përjetuar 
në çdo vend të caktuar varet 
shumë nga topografia lokale 
dhe faktorë të tjerë, dhe shpe-
jtësia dhe drejtimi i menjëher-
shëm i erës ndryshojnë më 
shumë se mesatarja për orë. 

Shpejtësia mesatare e erës 
në orë në Tiranë do të jetë në 
thelb konstante gjatë janarit, 
duke qëndruar brenda 0.1 metra 
për sekondë nga 3. 7 metra për 
sekondë gjatë gjithë kohës. 

Për referencë, më 4 shkurt, 
ditën më me erë të vitit, shpe-
jtësia mesatare ditore e erës 
është 3.7 metra në sekondë, 
ndërsa më 31 maj, dita më e 
qetë e vitit, shpejtësia mesatare 
ditore e erës është 2.5 metra në 

sekondë. 
Drejtimi mesatar i erës 

në orë në Tiranë gjatë gjithë 
janarit është kryesisht nga 
lindja, me një proporcion mak-
simal prej 52% më 13 janar. 

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që për-
doret për zhvillimin e bimëve 
dhe kafshëve, dhe përcaktohet 
si integral i ngrohtësisë mbi 
një temperaturë  bazë, e cila 
shprehet me temperaturat  ak-
tive mbi 10° C dhe  nën 30° C. 

Periudha e vegjetacionit 
në Tiranë zakonisht zgjat 8.1 
muaj (249 ditë), nga rreth 16 
mars deri më 19 nëntor, rrallë 
duke filluar para 19 shkurtit 
ose pas 10 prillit dhe rrallë 
duke përfunduar para 28 teto-
rit ose pas 14 dhjetorit. Ndërsa 
Sezoni i rritjes (Periudha e 
vegjetacionit) në Korçë (që 
përfaqëson zonën e ftohtë të 
vendit), zakonisht zgjat 6.7 
muaj (206 ditë), nga rreth 7 
prilli deri më 30 tetor, rrallë 
duke filluar para 18 marsit ose 
pas 27 prillit dhe rrallë duke 
përfunduar para 10 tetorit ose 
pas 22 nëntorit. 

Muaji janar në Tiranë dhe 
natyrisht dhe në Korçë do të 
jetë plotësisht i besueshëm 
jashtë sezonit të rritjes. 

Akumulimi mesatar i tem-
peraturave ditore të rritjes në 
Tiranë do të mbetet konstant 
gjatë muajit janar duke mbetur 
7°C  nga 7°C gjatë gjithë 
kohës. Ndërsa në Korçë me-
satarja ditore e akumulimit të 
temperaturave aktive të rritjes 
do të mbetet në përgjithësi 
konstante, duke mbetur me 
0°C gjatë gjithë kohës.  

Presioni atmosferik 
Gjatë muajit janar presioni 

atmosferik do të jetë në kufijtë 
1014 hPa, ndërkohë që presio-
ni më i përshtatshëm atmosfer-
ik për sistemin kardiovaskular 
të njeriut është 1016 hPa. 

Shikueshmëria 
Njerëzit pa dyshim që dëshi-

rojnë të shijojnë pamje dhe 
peizazhe të mrekullueshme. 
Në janar mund të pritet shi-
kueshmëri emirë, rreth 8.2 km 
largësi. 

Energjia diellore
Këtu jepet energjia diellore 

me rreze të shkurtër që ndodh 
përditë. Rrezatimi me valë 
të shkurtra përfshin dritën e 
dukshme dhe rrezatimin ultra-
vjollcë. 

Mesatarja ditore e energjisë 
diellore me valë të shkurtra 
në Tiranë do të rritet gradual-
isht gjatë janarit me 0.6 Kwh, 
nga 1.8 Kwh në 2.4 Kwhgjatë 
gjithë kohës. 

 
Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe 
pse rrezet UV përbëjnë vetëm 
një pjesë shumë të vogël të rr-
ezeve të diellit, ato janë shkaku 
kryesor i efekteve të dëmshme 

të diellit në lëkurë. Indeksi i rr-
ezatimit UV përcaktohet në një 
shkallë prej 1 deri në 11+. Një 
vlerësim i Indeksit UV prej 3 deri 
në 5 përfaqëson një rrezik mesa-
tar për shëndetin nga ekspozimi 
ndaj rrezatimit UV të diellit. Një 
numër më i madh do të thotë rr-
ezik më i madh i ekspozimit ndaj 
rrezeve UV dhe një shans më të 
lartë të djegieve nga dielli dhe 
dëmtimit të lëkurës. 

Indeksi i rrezatimit ultra-
violet (UV), gjatë muajit janar 
do të jetë i ndryshueshëm sipas 
gjëndjes së qiellit gjatë ditëve të 
muajit dhe do të lëvizë në kufijtë 
1-3 në Tiranë (me mesatare di-
tore1. 38) dhe në kufijtë 1-2 në 
Korçë (me mesatare ditore 1. 25) 
(Shih pasqyrat). 

Punimet që mund 
të kryhen në 
Kopshtari gjatë 
muajit janar 2025
Duke u bazuar në fazat e 

Hënës, mund të rekomandohen 
dhe punimet e ndryshme që 
mund të kryhen në kopshtari 
sipas muajve gjatë vitit. 

Kalendari i ditëve 
më të mira të 
muajit janar 2025 
për disa aktivitete 
të përditshme 
të fermerit 
Jeta dhe veprimtaria e 

njerëzve duhet të zhvillohet në 
harmoni të plotë me natyrën 
dhe ky është çelësi me të cilin 
mund të zbulohen bukuritë e 
jetës. Në këtë drejtim është e 
rëndësishme të kuptojmë pa-

rimin e thjeshtë se rendi naty-
ror i gjërave është një grumbull 
i proceseve ritmike të përsërit-
ura që ndikojnë shëndetin tonë, 
forcën fizike dhe gjëndjen 
shpirtërore. Mekanizmat që 
funksionojnë në natyrë ndikoj-
në në qënien njerëzore, e cila 
është pjesë përbërëse e botës 
që na rrethon. Për të kuptuar 
më mirë realitetin rreth nesh dhe 
për të përshtatur ritmin e punës 
dhe të jetës sonë, duhet të kemi 
njohuri të mjaftueshme për këto 
fenomene, të cilat kanë ndi-
kimin më të madh në këto pro-
cese. Hëna ndikon jo vetëm në 
rritjen dhe zhvillimin e bimëve 
por dhe në veprimtarinë jetësore 
dhe të përditshme të qenjeve të 
gjalla. Sipas traditës mendohet 
se kur Hëna është në fazën e 
duhur dhe vendin e duhur në 
zodiak, besohet gjërësisht se 
aktivitetet do të jenë më të fryt-
shme apo të çojnë në rezultate 
të mira. Periudha në mes të hë-
nës së re dhe të plotë (çereku i 
parë dhe i dytë i hënës), konsid-
erohet si koha më e mirë për të 
kryer detyrat që kanë lidhje me 
forcën, pjellorinë dhe rritjen. 
Periudha mes Hënës së plotë 
dhe hënës së re (çereku i tretë 
dhe i katërt i hënës), është koha 
më e mira për korrjet, rritjen e 
ngadalësuar, etj. Merret në kon-
sideratë edhe për marrëdhënien 
që ka Hëna me 12 shënjat sun-
duese të zodiakut. Kështu në 
bazë të kombinimeve dhe mar-
rëdhënieve të Hënës me trupat 
qiellorë që shprehen në shënjat 
zodiakale, përcaktohet në një 
farë mase ndikimi dhe rezultati 
i këtyre veprimtarive. 

Kalendari Hënor 
i të ushqyerit 
të njerëzve për
muajin janar 2025
Mendohet se Hëna ka ndi-

kim në të ushqyerit e njeriut. 
Dieta bazohet në idenë se hëna 
ndikon mbi ujin në trupin tonë, 
ashtu siç ndikon në baticat në 
oqean. Pra, kjo fuqi mund të 
shfrytëzohet për të ndihmuar 
dikë të humbasë peshë. Duke 
qenë se tërheqja e Hënës është 
më e madhe gjatë hënës së 
plotë dhe asaj të re, një dietë 
e lëngshme gjatë këtyre ditëve 
do të ndihmojë në humbjen e 
peshës. 

Hëna e plotë gjithashtu 
mund të na prishë oreksin. 
Gjatë gjumit të thellë, ne prod-
hojmë më shumë një hormon 
të quajtur leptin, i cili na ndih-
mon të ndihemi të ngopur dhe 
të kënaqur. Ndërkohë, grelina, 
e cila ka efekt të kundërt, nx-
itës të urisë, zbret. Një arsye 
tjetër pse mund të ndihemi më 
të uritur është fakti se ne prod-
hojmë më pak leptinë kur ka 
një hënë të plotë. 

Në Indi besohet se ngrënia 
gjatë eklipsit hënor është e 
dëmshme për shëndetin dhe kjo 
është thjesht sepse eklipsi çon 
në emetimin e rrezeve të forta 
ultravjollcë, të cilat ndikojnë në 
ushqimin e gatuar, i cili përga-
titet me ujë, i cili tërheq më tej 
emetimet, gjë që e kthen ushq-
imin e gatuar në helm. 

Në këtë pjesë jepen rekoman-
dime për ushqimin e përditshëm 
të njerëzve, duke patur parasysh 
drejtimet kryesore të ushqimit 
ditor të njeriut. Kjo bëhet duke 
u bazuar dhe në fazat e Hënës 
dhe marrëdhënieve të tyre me 
shënjat e Zodiakut.

